DEUTERONOME

1 1 Mana me ne mejo Moise a nga kobd Israél ase Jourdain yat fé été, mfa‘a
ya Araba, ndoba’ane a Suph, zafie Paran, a Tophel, a Laban, a Hatséroth, a Di-
Zahab.

2 AkoOl6 ya Horeb akui Kadés-Barnéa zene ya nkole Séir a ne dulu ya melu awom
a da.

3 A nga bo na, mbu mewdm menyini, ngon awém a jia, mO0s ngon é nga taté,
Moise a nga kobd bone be Israél aval ese ane Jehova a nga ve nye na, a tifieti
be ;

4 éyofi éte a b6éya Sihon njd béte ya Beamoréen, nnye a nga to Hesbon, a Og njé
bote ya Basan, nnye a nga to Aschtaroth mfa‘a ya Edréi.

5 Moise a nga taté kate metine ma Jourdain yat, si ya Moab, a j6 na,

6 Jehova Zambe wongan a nga kobd bia Horeb, a j6 na, Mi tabeya nkdle wu abime

d’ayian :

7 Kobnela’an, mi téé dulu, a ke si minkole ya Beamoréen, a vim ase a ne bebé
valé, mfa’a ya Araba, mfa’a ya si minkd, a mfa’a ya nje’ese, a mfa‘a ya sud, a
mfa‘a ya éwome manf, si ya Becananéen, a Liban, akekui beta 0s6é, 0s6é
Euphrate.

8 Tama yenan, me teléya si éte asu denan : nyi‘an été a nyofie si Jehova a nga
tineti beéso benan, mfa’a ya Abraham, Isaac, a Jacob, na, a ye ve be a mvofie
bote jap j'aye tone be.

9 Ane me nga kobd mia melu mete, a j0 na, Me se ngule ya be’e mia mamien

étam:

10 Jehova Zambe wobnan a maneya fold0 mia, tama yenan, den mi nto abui aval
ane ateté ya yop.

11 Jehova, Zambe ya beéso benan, a fol6’'6 mia abim mi ne di, mebime toyini, a
botane mia, aval ane a nga tifieti mia !

12 Mamien étam me ne ngule ya jibi adite ya be mia, a mbe’e ya be mia, a ntafiete
wonan aya?

13 Nyofiane bot be ne fiyeman a fek, a ba b6t b’ayem, aval ane meyofie menan
me né, a m’aye telé be minld ya be mia.

14 Ane mi nga yalane ma, a j6 na, Jam w’ate kob0 bia, e ne bia mvaé ya bo.

15 Nalé me nga nyofie minlé6 mi béte ya meyofie menan, mimfefek, a ba bot
b’ayem, a telé be minld ya be mia, bivete ya betoyini, a bivete ya mintet, a
bivete ya bemewdm metan, a bivete ya mewdm, nalé fe bej66, aval ane
meyofie menan me né.

16 Eyon éte fe me nga tu’a jo betyi'i mejo benane na, Mi v0'6l6'0 mejé me ne
zafie bobenyofe benan, a tyi'i z6s6 zafie m6t ba monyaf, a ntabe 6 ne be nye.

17 Mi aye bo te semé mingum mi b6t éyofi mi atyi'i mej6é ; mi aye wo’6 ba be ne
tyotyoé a ba be ne anen avale da ; mi aye bo te ko asu méte woi ; amu

ntyi‘ane mejo 6 ne jome Zambe ; wbna ajo d'aye dafie mia ayaé, mi aye zu de
be ma, a ma m’aye wo’6 de.

18 Nalé me nga tifieti mia melu mete mam mese mi nga yiane bo.

19 Ane bi nga wulu a ko6l6 Horeb, a tulane beta angéndo6 fé ate ase mi nga yen, bi
|I6te’ zene si minkOle ya Beamoréen, aval ane Jehova Zambe wongan a nga
tineti bia; ane bi nga kui Kadés-Barnéa.

20 Ane me nga jo6 mia na, Mi kuiya si minkdle ya Beamoréen, nje Jehova Zambe
wongan a ve bia.



21 Tame yen, Jehova Zambe wéé a teléya si éte asu doé : kol6’6 si, nyofne’ je,
aval ane Jehova, Zambe ya beéso b6é, a nga j6 wo; te ko wofi, nalé fe te
fo6’6ban.

22 Ane mi nga zu be ma, mot ase ya be mia, a j6 na, Bi tame I6me b6t 6su viangan,
nde te b’aye fombo bia si éte, a beta zu bia tyife ya zen bi ayiane |6t été, a
minlame ya bi aye kui.

23 Ane me nga yene jame ete mvaé; nalé me nga nyofie b6t awdm a babaé be
mia, ayof ése moéte wua :

24 ane be nga kol6 si, a ke si minkole éte, a kui fe mbi‘ili ya Eschcol, a loé wo Ose.

25 Ane be nga nyofie bibuma ya si éte mo map, a zu bie be bia, a zu fe bia tyin,
a j6 na, Si Jehova Zambe wongan a ve bia é ne mbamba si.

26 A kbsa bo nalé mi nga bo te kafiese na, mi ke, ve ben atifie Jehova Zambe

wonan:

27 ane mi nga kob6 fe menyifi menda bindelé menan été, a j6 na, Amu Jehova a
nga sifie bia, nde a nga soo bia si ya Egypte na, a ve bia mo Beamoréen, a
kémbo jiane bia.

28 Nne bi ake mfa’a mbé ? bobejafi be maneya te’e bia minlem, a jo na, Bote bete
be ne anen a ayap a dafie bia; minlam mi ne anen a nl6fian alem akui y6p été:
nalé fe na, bi maneya yen bone be Anakim wo6é.

29 Eyof éte me nga jO mia na, Te wb’an angondo, nalé fe te koane be woil.

30 Jehova Zambe wénan a wulu mia 6su, nnye ate a ye wosan aj6é denan, aval
ese ane a nga bo ajé denan mfa‘a ya Egypte mise menan me 10,

31 nalé fe fé été, vom 6 nga ye ane Jehova Zambe woé a nga be’e wo, aval ane
mot a be’e mone wé, zen ese mi nga ke, akekui mi nga kui vome ny6.

32 A késa bo nalé, mfa’a ya jam été fe mi mbe te buni Jehova Zambe woénan,

33 nnye a nga bo a wulu’u mia zen 0su, a jefie mia vOm ya telé menda bindelé
menan, a to nduan été alu, a liti mia zen mi nga yiane ke, a to fe nkut été a
mos.

34 Ane Jehova a nga wo’0 nkob6 ya mejo menan, ane a nga w6’ abé, a kan ngana

na,

35 M’ abele fo’o na, te ke mote wua ya béte ya mbia miaé bote nyina ba, a ye
yen mbamba si ate, nyd me nga tifiete na, m’aye ve beéso benan,

36 vengevenge ve Caleb mone Jephunné; nnye a ye yene je ; nnye m'aye ve si
a nga tibi je a mebo, a bone bé, amu a nga téfie Jehova nya ntéiane.

37 Nalé fe Jehova a nga yaa me amu aj6é denan, a j6 na, Wo fe wo ye bo te nyin
été :

38 Josué mone Nun, ny0 a wu'u tebe asu d6é, nnye a ye nyin été : va’a nye ngul
nlem; amu nnye ate a ye liti Israél na, be nyonfe je.

39 Nde fe na minkefielé mienan, mmie mi nga j6 na, mi aye bo jome ya nsa, a
bone benan, be ne mdse wu te bi iyemane ya mvaé nge abé, mbe b’aye nyin
été, a m’aye ve be je, a b’aye nyone je é bo jome jap.

40 Ve mfa’a wonan, kofela’an, té’ane dulu a ke fé été zene ya Evele Man.

41 Eyoi éte mi mga yalan a jO me na, Bi maneya bo Jehova abé, bi aye kol6 a ke
wosan, aval ese ane Jehova Zambe wongan a nga tifieti bia. Ane mia mot ase
a nga tineti bibme mewosane bié angetefi, a bo ayo’o ya bet a ke si minkoé.

42 Ane Jehova a nga joO me na, J0'6 be na, Te betan, nalé fe te wosan; amu me
nji bo be mia ; mi za bélan asu besifie benan.

43 Nalé me nga kobd mia, ve mi nji vo6’0l6; ve mi nga viane ben ntifietane Jehova,
a bo mebun, ve bet a ke si minko.

44 Nde Beamoréen, be nga to si minkdl éte, be nga vam be mia, aval ane mvofom
€ wo’'0 bo, a bibi mia si Séir, akekui Horma.



45 Ane mi nga bulan a yon asu Jehova; ve Jehova a nga bo te v0’6l6 tyifie jenan,
nge baé alo be mia.

46 Nalé mi nga ke tabe Kadées melu abui, aval ane tafie melu mi nga tabe valé é
mbe.

2 1 Eyoi éte bi nga kbéfelan, a téé dulu dangan a ke fé été zene ya Evele Man,
aval ane Jehova a nga kobd ma; ane bi nga tyinelan nkole Séir melu abui.

2 Ane Jehova a nga kobo ma, a j6 na,

3 Mi maneya tyifielan nkéle wu abim d’ayian : kéfiela’an mi ke mfa‘a ya nord.

4 O tineti'i fo'o bote na, Mi aye l16te éwome ya bobenyofie benan bone be Esali
été, be to Séir; a b’'aye ko mia wofi. Ajo te taba’ane fo’o ntye mfa‘’a wonan;

5 te wosane be; amu m’aye ke ve mia si jap, te ke jém, to abim abo si d’atibi ;

amu me veya Esal nkdle Séir 6 bo jome jé.

6 Mi aye kuse bidi be be a moné, nde te mi aye di; a mi aye fe kus mendim be
be a moné, nde te mi aye nyu.

7 Amu Jehova Zambe w0é a maneya botane wo ésaé ése ya mo mo6é; a yemeya
dulu 6 nga wulu beta fé ny6 été: Jehova Zambe w6é a tabeya be wo mimbu
mewdme menyine mi; 0 nji jefe jom. ]

8 Nalé bi nga I16t, a kdl6 be bobejafie bangan bone be Esali, be to Séir, a so zene

ya Araba akoél0 Elath a Etsjon-Guéber.
Ane bi nga vit a I6te zene ya fé ya Moab.

9 Ane Jehova a nga j6 me na, Te sofie Moab, nalé fe te wosane be bita ; amu

m’aye ke
ve wo si jé é bo jome joé ; amu me veya bone be Lot Ar a bo jéme jap.

10 (Beémim be nga tabe été melu mvus, bét be ne anen, a abui, a ayap, aval ane
Beanakim :

11 mbe fe b’alafiebane na be ne Berephaim, aval ane Beanakim ; ve bote ya Moab
b‘aloene be na, Beémim. )

12 Behorien fe be nga tabe Séir melu mvus, ve bone be Esall be nga zu téne be;
ane be nga jiane be asu dap, a tabe éto jap; aval ane Israél a nga bo si a nga
nyofi, nyd Jehova a nga ve be.)

13 Eyonie ji kdla’ane si, mi dane 6tofie Zéred. Ane bi nga dai 6téfie Zéred.

14 Melu bi nga so Kadeés-Barnéa, akekui bi nga mane daf 6tof Zéred, me mbe
mimbu mewOm mela a mwom; akekui ngume miaé bot 6se ya mewosan 6 nga
mane jan minkan été, aval ane Jehova a nga tifieti be.

15 Nalé fe na, wo ya Jehova 0 nga to be ngame yat, mfa’‘a ya jiane be minkan été,
akekui be nga mane jaf.

16 Nde a nga bo na, éyof b6t ya mewosan bese be nga mane jan a wu nsamba
bot été,

17 Jehova a nga kob6é ma, a jo na,

18 Mbse wu w'aye dai Ar, éwome ya Moab:

19 nde éyoi w'aye kui bon be Ammon bebé, te sone be, nge wosane be; amu
m’aye ke ve wo si ya bone be Ammon é bo si jo0é, amu me veya je bone be Lot
é bo si jap.

20 (Nje fe j'alafiebane na é ne si ya Berephaim: Beprephaim be nga tabe été melu
mvus; ve Beammonite b’aloene be na Bezamzummin,

21 bote bete be to anen, a abui, a ayap, aval ane Beanekim; ve Jehova a nga jiane
be asu dap; ane be nga zu t6fie be, a tabe éto jap;

22 aval ane a nga bo aj6é bone be Esali, be to Séir, éyofi a nga jiane Behorien asu
dap; ane be nga zu téne be, a tabe éto jap azukui mése wu 6bien.

23 Nalé fe Becaphtorim, be nga so Caphtor, be nga jiane Beavvien, be nga to male
mal akui Gaza, a tabe éto jap.)



24 Kola'ane si mi téé dulu denan, a dan mbi’ili ya Arnon: tame yen, me veya Sihon
mon Amoréen, njé béte ya Hesbon, a si jé, mo méé ; taté’é nyoiie je, a wosane
nye bita.

25 Mose wu fiwé m’aye taté ve bot be to yop ese si angéndd ya be wo a wofie ya
be wo, ba b’aye wo’Otane f6é ya be wo, a b’aye f6’0ban, a tabe biyebe amu
ajo doé.

26 Ane me nga Iom minléman mi ko6l6 fé ya Kedémoth a ke be Sihon njo béte ya
Hesbon mi bili mejé ya mvo’é, a joé na,

27 Kafiese’e na, me |Gte si joOé été: m'aye wulu mfaka mfaka, m’aye bo te yale to
mfa’a ya mbo nn6m, to mfa‘a ya mbo nga.

28 W’aye kuane me bidi a moné, nde te m’aye di; a ve me mendim amu moné,
nde te m’aye nyu: jame da, kafiese’e na me 16t été a mebo ;

29 aval ane bone be Esall be to Séir, a Beamobite be to Ar be nga bo ma ; akekui
m’aye dafe Jourdain a ke si Jehova Zambe wongan a ve bia.

30 Ve Sihon njo bote ya Hesbon a nji kafiese na bi 16te be nye; amu Jehova Zambe
woOé a nga bo nsisime wé ayet, a ve nleme wé ntip, nde te a ye ve nye mo
moé, aval ane e ne mose wu.

31 Ane Jehova a nga jO me na, Tame yen, me tatéya ve Sihon a si jé asu d6é :
taté’é nyofe je, nde te si jé j'aye bo jome joé.

32 Eyoni éte Sihon ba be bote bé bese be nga kbl6 si a zu wosane bia Jahats.

33 Ane Jehova Zambe wongan a nga ve bia nye; ane bi nga b6é nye, a bone bé,
a bote bé bese.

34 Eyof éte fe bi nga nyofie minlame mié mise a jian nlam 6se 6 mbe bote ne
menf, a fulane binga a ayéme bon; bi nji ke li'i mot:

35 ve biyem mbie bi nga bi mfa’a wongan, a fulane fe biome bise bi nga sa minlam
bi maneya nyonh.

36 Ataté Aroér, nnye a ne mfom mbi‘ili ya Arnon, ataté fe nlam 6 ne mbi’ili été,
akekui Galaad, te ke nlam 6 mbe nl6fiane 6yape yOp 6 nga kate bia; Jehova
Zambe wongan a nga ve mise asu dangan;

37 ve 0 nji kui bebé si ya bone be Ammon; mfa’ 6s6é wua ya Jabbok 0Ose, a
minlame ya si minkd, a vOme ase Jehova Zambe wongan a nga kame bia.

3 1 Eyofi éte bi nga vit, a bete zene ya Basan: ane Og nj6 béte ya Basan, ba be

bbte bé bese, be nga kol6 si a zu wosane bia Edréi.

2 Ane Jehova a nga j6 me na, Te ko nye woil ; amu me veya nye, a bote bé bese,
a si jé, mo mo6é ; w’aye bo nye aval ane 6 nga bo Sihon njo bote ya Beamoréen,
ny6 a nga to Hesbon.

3 Nalé Jehova Zambe wongan a nga ve fe Og njo béte ya Basan, a bote bé bese,
mo mangan: ane bi nga b6é nye akekui moét a nji fe beta li'i be nye.

4 Eyon éte fe bi nga nyofie minlame mié mise; te ke nlam 06 nga li'i Awo bi nji
nyofne be be; minlam mewém mesaman, af6la si se ya Argob, si se Org a nga
joo Basan.

5 Minlam mite mise mi mbe nloénan ngu mi bili meka’a me ne dyape yop, a beta
mimbé, a mimfeta’a ; nalé fe minlam mi mbe te mekak abui abui.

6 Ane bi nga jiane be ne mefi, aval ane bi nga bo Sihon njo bote ya Hesbon, bi
ji‘an nlam 6se 6 mbe b6t ne men, a fulane binga a ayébme bon.

7 Ve biyem bise, a biobm bise bi nga sa minlam, mbie bi nga sa mfa’a wongan.

8 Melu mete bi nga nyofe si éte mo bjo bote ya Beamoréen bete bebaé be nga to
Jourdain yat, ataté mbi’ili ya Arnon akekui nkéle Hermon

9 (Hermon ate Bsidonien b’aloene na Sirion, a Beamoréen b’aloene na, Senir) ;

10 minlam mise ya nje’ese, a Galaad ase, a Basan ase, akekui Salca a Edréi,

minlame ya si Og a nga j66 Basan.



11 (Amu Og nj6 béte yaa Basan étam a nga li'i mfa’a mebuka’a ya Berephaim ;
tame yen, énofie jé é mbe énon étyé ; ke é ne Rabbath ya bone be Ammon ?
é to nté menyi'i me mo ébu, ndame ke menyi’‘i me mo menyin, aval ane anyi’i
wo mot é né.)

12 Si éte nje bi nga nyoi é bo jéme jangan melu mete : ane me nga ve Berubénite
a Begadite ataté Aroér, nnye a ne mfome mbi’li ya Arnon, a étune si minkdle
ya Galaad, a minlame ya été :

13 me nga ve fe étun ayofe Manassé étun é nga li'i Galaad, a Basan ase, si Og a
nga joo ; afbla si se ya Argob, e ne na, Basan ase. Nnye ate a lobane na, si
Berephaim.

14 Jair mone Manassé a nga nyofie af6la si se ya Argob, akekui nné Begueschurien
a Bemaacathien, a y6le mie, si ya Basan éte, j0é dé ébiene na Havvoth-Jair,
azukui mose wu.)

15 Ane me nga ve Makir Galaad.

16 Ane me nga ve Berébunite a Begadite ataté Galaad akekui mbi’ili ya Arnon,
ézezafie ya mbi’ili, a éwome ya été, akekui 6s6é Jabbok, fivie 6 ne nné ya bone
be Ammon ;

17 nalé fe Araba, a Jourdain a éwome ya été, ataté Kinnéreth akekui mafi me
Araba, e ne na, Mafi me nku, minlumbu ya Pisga si mfa‘a jop d’atdo.

18 Ane me nga tifieti mia melu mete , a j0 na, Jehova Zambe wOnan a maneya ve
mia si nyo é bo jome jenan : mia mifiydyo’o mise, dafiane yat mi to nkbmesane
ya bita mise me bobenyofi bone be Israél.

19 Ve binga benan, a ayome bone denan, a biyeme bienan ( m’ayeme na mi bili
biyem abui) bi aye tabe minlam mienan me veya mia,

20 akekui Jehova a veya bobenyofie benan awo’an, aval ane mia, a b’aye fe bi si
Jehova Zambe woénan a ve be Jourdain yat : éyoi éte mia mot ase a ye bulane
si a nga nyof, nje me veya mia.

21 Ane me nga tineti fe Josué melu mete, a joO na, Mise m6é me yeneya mam
mese Jehova Zambe wonan a boya bejé bote bete bebaé : aval ete Jehova a
ye bo meyofie mese mfa’a w'adafie yat.

22 Te koane me woil ; amu Jehova Zambe wonan, nnye ate a wosan aj6é denan.

23 Ane me nga ye'elane Jehova melu mete, a jo na,

24 A Tate Jehova, wo 0 tatéya liti mbo ésaé woé anene doé, a wo wbé 6 ne ngu :
amu zambe mbé ane y6p été nge si nyd, a ne ngule ya bo aval ane bisaé bi6é
bi né, nge aval ane beta mimboane mi6é mi né ?

25 M’aye’elane wo 0 kafiese na, me dane yat, a yen mbamba si a ne Jourdain yat,
mbamba nkol ate, a Liban.

26 Ve Jehova a nga yaa me amu ajo denan, a nji v6’6l6 ma ; ane Jehova a nga j6
me na, Suku’u valé ; te beta kob6 me ajo te.

27 Betek, 0 ke ab6bbne Pisga, a bete mise méé mfa’a jop d’adim, a mfa’a ya nord,
a mfa’a ya sud, a mfa’a jop d’at60, a yen a mise moé : amu w’'aye bo te dafie
Jourdain nyo.

28 Ve 0 tuka'a j6 Josué, a yemete nye nlem, a ve nye ngu ; amu nnye ate a ye
dai mise me béte ba, nnye fe a ye ve be na, be nyofie si w'aye yen, é bo ngpe
jap.

29 Nalé bi nga tabe mbi'ili été, Beth-Peor a to bia ndéba’ane yat.

4 1 A Israél, éyofie ji, vo'0la’ane memvinda a minjoane m’aye’ ele mia, mfa’‘a
ya bo bie; nalé ate mi aye nyifi, a nyine si Jehova, Zambe ya beéso benan, a
ve mia, a nyoie je € bo jome jenan.

2 Mi aye bo te beté jome yop njéane m’atifieti mia, nde fe mi aye bo te vaa jom
été, nalé ate mi aye ba’ale metifie me Jehova Zambe wénan m’atifieti mia.



3 Mise menan me nga mane yene jam Jehova a nga bo amu aj6é ya Baal-Peor ;
amu Jehova Zambe w6é a maneya jiane bote bese be nga tofie Baal-Peor zafie
joé.

4 Ve mia mi nga kabetane Jehova Zambe wbénan, mo6t ase ya be mia a vee mose
wu.

5 Tama yenan, me maneya ye'ele mia memvinda a minjéan, aval ane Jehova
Zambe wom a nga tifieti ma, nde te mi aye bo nalé mfa‘a ya si vom mi anyin
a nyone je.

Ajo te ba'ala’ane bie a bo fe bie; amu fiyemane wonane le a fe’e jenane le mise
ya meyofi m’aye wo’6 memvinda mete mese, a jO na, Beta ayone ny0 a ne
fo’o ayoii é ne iyeman a fek.

7 Amu za beta ayofi a ne, a bili zambe a to be bebé, aval ane Jehova Zambe

wongan a to éyofi ése bi aloene nye?

8 Nalé fe za beta ayofi a ne, a bili memvinda a minjéan bi ne z6s6 ane metifie
mana mese, mme m’'atelé asu denen moése wu ?

Ve jame da, tabe’e ntye mfa’a woé, a ba’ale nleme wbéé nya mba’‘alane, 6 za

vuane mam mise m6é me nga yen, a mam mete me za kandane wo nlem melu
mese ya ényife j6é ; ve 0 liti'i me bone b6é a benda boé ;

10 mOs 6 nga tele asu Jehova Zambe w6é Horeb, éyofi Jehova a nga j6 me na,
Sula’ane me boét, a m’aye liti be ane b’ayiane wo ‘0 mejéo mam, nde te b’aye
yé’é jame ya ko me wofi melu mese be to si ny6, a ye'ele fe bone bap.

11 Ane mi nga subu bebé a tebe nkdle si ; a nkdl 6 nga y6i nduan akekui yop
ébien été, a fulane fe dibi, a nkut, a afipe dibi.

12 Ane Jehova a nga kobd mia zafie ya nduan : mi nga wd’0 tyifie ya mejo, ve mi

nji yen éve’ela’a jom ; ve tyifi étam mi nga wok.

13 Ane a nga kate mia jame ya élate jé, nje a nga tifieti mia na mi bo, e ne na,
metii awOm ; ane a nga tili me bifase meko’o bibaé.

14 Ane Jehova a nga tifeti me éyon éte na, me ye’ele mia memvinda a minjoan,

ane mi aye bo bie mfa‘’a ya si vom mi aye dafl a nyofie je.

15 Ajo te taba’ane fo’o nya ntyele mfa‘’a wénan ; amu mi nji ke yen év’ela ya jom
mos Jehova a nga kob6 mia Horeb a to zane ya nduan ;

16 a za bo na, mi aye ndamane miabebien, a bo ngunemelan é ne nkpwelan é to
éfunane ya ny0l ézifi, éve’ela’a ya fam nge minga,

17 éve’ela’a ya tit ézin é ne si nyo, éve’ela’a ya 6non 6 ne mefap 0 yele’e yop été,

18 éve’ela’a ya jom ézifi j'anyi‘itane si, nge éve’ela’a ya kos ézifi € ne mendim me
ne si nyo ;

19 6 za bete fe mis moé mfa’a ya yop, a éyoil w'ayene jOop a ngon a ateté, nsamba
0se ya yop, 0 za dutubane zene fe, a kafe bie, a bo bie bisaé, mbie Jehova
Zambe w6é a maneya kap mfa‘a ya meyofie mese me to yop ese si.

20 Ve Jehova a nyofieya mia, a vaa mia di akua été, Egypte été, ane mi aye bo
nye bote ya nyofiane mengap, aval ane € ne mose wu.

21 Nalé fe na , Jehova a nga yaa ma amu ajo denan, a joO nya njéane na, m’aye
bo te dafie Jourdain, a m’aye bo te nyin mbamba si ate, nyd Jehova Zambe w6é
a ve wo é bo ngape joé :

22 ve m’ayiane wu si nyd, me nji yiane dafie Jourdain yat, ve mia mi aye dafi, a

nyoA mbamba si ate.

23 Taba’an ntye mfa‘a wénan, mi za vuane élate ya Jehova Zambe woénan, nje a
nga bo be mia, a mi viane bo ngunemelan é ne nkpwelan é to éfunane ya jome
ézin Jehova Zambe w6é a kameya wo.

24 Amu Jehova Zambe wéé a ne nduan j'adi’i, a ne Zambe ya aban.

25 Eyofi w’aye biaé bon, a bendaé, a éyoi mi aye mane tabe si éte ayap, a
ndamane miabebien, a bo ngunemelan é ne nkpwelan éfunane ya jom ézifi, a
bo fe mam me ne abé mise me Jehova Zambe wé6é, a sofie nye a yaa ;

26 m’aloene yop a si bi bo bengaa ya bo’ol6 mia m6se wu na, mi aye ji‘a jane ne
mef mfa’a ya si vom mi adafie Jourdain a ke nyofie je ; mi aye bo te tabe melu
abui été, ve mi aye jaaban ne men !

27 Nde Jehova a ye tyamelane mia meyon été, a mi aye li'i tafie bote tyotyoé

meyof été, vom Jehova a ye ke mia.

28 VOm ate mi aye kane bezambe, be ne mboane a mo me bot, bilé a mekok, mbe
be ne te yen, te wok, te di, nge wé’ ényum.

29 Nde fe vom ate mi aye jene Jehova Zambe wo0é, a w’aye yene nye, éyon w’'aye
jefie nye a nleme woé Ose a nsisime wéé ose.

30 Eyof 6 nto nju’ été, a mam mete mese me kuiya be wo, melu ya asu’ulan mete
mme w'aye bulane be Jehova Zambe wéé, a vo'0l0 tyine jé :

31 amu Jehova Zambe w6é a ne Zambe ya éngongo; a ye bo te li'i wo, nalé fe te
jiane wo, nge vuan élate ya beéso b6é a nga tifieti be.

32 Amu na tame sili melu me maneya 16t, mme me mbe wo 0su, ataté mds Zambe
a nga té mot si ny0, ataté susu’a ybpe jia a kui nyo fok, nge avale jam éziin
ane beta jame nyina e tameya bo, nge wé’6tan aval ete ?

33 Ye b6t be tameya w6’0 tyifie Zambe é kobd’6, é so’o zafe ya nduan, ane 6 nga
wok, a beta nyifi ?

34 Nge na, ye Zambe a tameya ve'ele ke nyoi ayofi mfa’a wé e so’o zafie ya ayof
afe, a meve’ele, a mendem, a bitua bi mam, a bita, a wo 6 ne éwodlo, a wo 6
ne nsaman, a beta beangdnd6 be mam, aval ese ane Jehova Zambe wobnan a
nga bo ajo denan Egypte mise menan me 16 ?

35 Jam ete e nga litibane be wo na, w'aye yeme na, Jehova nnye a ne Zambe ;
mfe a nji bo ve nye.

36 A nga bo wo na, 6 wb’'0 tyifie jé é so’o yOp, nde te a ye ye'ele wo : a nga bo fe
wo na, 6 yene beta nduane wé si nyd ; ane 6 nga wo’6 mejé mé me so’o zafie
ya nduan.

37 Nde amu a nga nye’e beéso bdé¢, ajé te a nga top mvofie béte jap mvuse jap,
a kuli wo Egypte, émien a to, a beta ngule wé ;

38 mfa’a ya titane meyon asu d6é me to anen a biwolo a dafie wo, mfa‘a ya zu wo
été, a mfa‘a ya ve wo si jap é bo ngape j6¢é, aval ane e ne mose wu.

39 Aj6 te yeme’e mOse wu, a tu’a ba’ale de nleme na, Jehova nnye a ne Zambe
mfa’a ya yop, yop été, a mfa‘a ya si, si nyd ; mfe a nji bo.

40 Nde ba’ale’e memvinda mé, a metii mé&, mme m’atifieti wo moése wu, nde te
mam moé m’aye ke mvo’é, a ma ya bone boé b’aye tofie wo, nde te fe melu
moOé m’aye bo abui mfa‘a ya si, nje Jehova Zambe wéé a ve wo, nndm éto.

41 Eyon éte Moise a nga telé minlam mila Jourdain yat mfa‘a jop d’at6o;

42 ajb te Awbé bot ane ngul ya tup a ke woé, nyd a woé monyan, fu’‘an, ve a nji
sife nye melu mvus ; ajo te a ye nyifil nge a ye tup a ke nlame ézife ya été :

43 mi ne na, Betser mfa’a ya fé, si ya nje’ese, mfa’a ya Berubénite ; a Ramoth
mfa’a ya Galaad, mfa’a Begadite ; a Golan mfa’a ya Basan, mfa’a Bemanassite.

44 Mana me ne metifi Moise a nga telé asu bone be Israél :

45 bina fe bi ne mintifietan, a memvinda, a minj6an, mbie Moise a nga kobd bone
be Israél, éyofl be nga so Egypte,

46 Jourdain yat, mbi‘ili été ndO6ba’ane a Beth-Peor, si ya Sihon njo bodte ya
Beamoréen, ny6 a nga to Hesbon, nnye Moise ba be bone be Israél be nga bée,
éyofn be nga so Egypte.

47 Ane be nga nyone si jé é bo jome jap, a si Og njé bote ya Basan, bejo béte
bebaé ya Beamoréen, be nga to Jourdain yat mfa‘a jop d’'atoo ;



48 ataté Aroér, nnye a ne mfom mbi‘ili ya Arnon, akekui nkole Sion (6 ne na
Hermon),

49 a Araba ase Jourdain yat mfa’‘a jop d’at6d, akekui mafie me Araba, minlumbu
mi Pisga si.

5 1 Ane Moise a nga loene Israél ase, a jO be na, A Israél, v6’6la’ane memvinda
a minjéan m’'akobé melo menan été mdése wu, nde te mi aye ye’é bie, a ve
ngule ya bo bie.

2 Jehova Zambe wongan a nga bo élate be bia Horeb.
3 Jehova a nji bo élat éte be betate bangan, ve be bia, bia bete fo’o, bi ne vana
bese bevevee mose wu.

4 Jehova a nga kob6 mia nkG6, mesu mesu me |6an, zafie ya nduan

5 (ane me nga tebe zane mia be Jehova éyoii éte, a liti mia ajoé Jehova: amu mi
nga ko wofi amu aj6é nduan, te ke bet nkd), a j6 na,

6 Ma me ne Jehova Zambe wéé, ny6 a nga soo wo si ya Egypte, nda belo.

7 Te telé me bezambe befe 6su.

8 Te bo ngunemelan é ne nkpwelan, nge éve’ela ya jom é ne yop été, nge si

ny6, nge mendim me ne mfa‘a ya si nyo0 :

9 te kute bie mebone si, nge kane bie ; amu ma, Jehova, Zambe wbé, me ne
Zambe ya aban, mekua m’ave beésa, mme mete fe m’ave bon, akekui miaé lale
nge miaé nyini ya ba b’avivni ma ;

10 m’aliti fe mvam mfa’a ya betoyini ya ba b’anye’e ma a ba’ale metifie mam.

11 Te tote joé Jehova Zambe wéé étotetoté : amu Jehova a nji yene moét te bijo,

a tote joé dé étotetoté.
12 Ba'ale’e mése sabbat, a telé wo étyi, aval ane Jehova Zambe w6é a nga tifieti
WO.

13 Bo’ ésaé j6é melu mesaman, a bo ésaé joé ése ;

14 ve alu zafibwale e ne moése sabbat, Jehova Zambe w6é a ne wo : te bo ésaé
mos 6te, nge womien, nge mona fame woé, nge mone woé a ne mona minga,
nge fam j'abo wo ésaé, nge minga a bo wo ésaé, nge nn6m ényaka woé, nge
éjakase jo€, nge biyeme bi6é bise, nge nnefe woé a to ja doé ; nde te fam j'abo
wo ésaé a minga a bo wo ésaé b’aye wo’an aval ane womien.

15 Simesa’ane fe na 6 mbe mbo ésaé si ya Egypte, a Jehova Zambe w6é a nga

soo wo valé a wo 6 ne éwol6, a wo 6 ne nsaman : ajbé te Jehova Zambe wéé
a nga tifeti wo na , 6 ba’ale mose sabbat.

16 Semé’ éso ba nyua, aval ane Jehova Zambe w6é a nga tifieti wo ; ajo te nde
w’aye tabe de melu abui, nde fe mame m6é mese m’aye ke mvo’é, mfa’a ya
si Jehova Zambe wéé a ve wo.

17 Te wb6é mot.

18 Nalé fe te bo mejian.

19 Nalé fe te wup.

20 Nalé fe te bote mot ajo.

21 Nalé fe te nyamete éza minga ; nalé fe te kdmbo éza nda, nge

afupe mot, nge fam j'abo nye ésaé, nge minga a bo nye ésaé, nge nném
ényaka wé, nge éjakase jé, nge éza jom éfe.

22 Mejo mete mme Jehova a nga kob6 nsamba wonan 6se nko tyine yop zafie ya
nduan, a nkut, a afipe dibi : a nji beté mefe yop. Ane a nga tili me bifase meko’o
bibaé, a ve me bie.

23 A nga bo na, éyoi mi nga wo’6 tyifi éte é so’o dibi été, éyon éte nkol 6 yonok
a nduan, ane mi nga zu me bebé, minld6 mi béte ya meyoi menan mise, a
bemvendé benan ;



24 ane mi nga j6 na, Tame yen, Jehova Zambe wongan a litiya bia ét6to’o jé a
anene dé, a bi maneya wé’0 tyifie jé é so’o zafie ya nduan ; mése wu bi yeneya
na, Zambe a kob6 mot, nye fe a kdme nyifi.

25 Ajb te éyofie ji bi aye wu amu jé ? amu beta nduane nyo a ye di’i bia : nge bi
aye beta wo’0 tyife Jehova Zambe wongan, wona bi aye wu.

26 Amu minséne mise, za a tameya wo’6 tyifie ya vevea Zambe é kob6’0 zafie ya
nduan, ane bi maneya wok, a beta nyin ?

27 Womien kele’ bebé, a wo’'6 mam mese Jehova Zambe wongan a ye jo: woéna
0 kate’e bia mam mese Jehova Zambe wongan a ye kobd wo ; bi aye wé’6 me,
a bo me.

28 Ane Jehova a nga wo0’06 tyifie ya mejé menan, éyoii mi nga kobé ma ; nde
Jehova a nga jo me na, Me wd’6ya tyifie ya mejo me bote ba, mme be maneya
kobd wo : mam mese b’ate kobd, be kobdya me mvaé.

29 Ngo’o nge aval nlem e ne be be, ane be ne ko me won, a ba’ale metifne mam
mese melu mese, nde te mam map m’aye bo mvo’é, ba be bone bap nném
éto!

30 Kele’ j6 be na, Bula’ane menda bindelé menan.

31 Ve mfa’a wéé, tebe’e va fefele jam, a m’aye kate wo atiil ese, a memvinda, a
minjoan, bi w'aye ye’ele be, ane b’aye bo bie mfa’a ya si m‘aye ve be é bo
jome jap.

32 Ajb te va’an ngule ya bo ane Jehova Zambe wdnan a tifietiya mia: te yalane
fefi mfa’a ya mbo nndm nge mbo nga.

33 Wula’ane zen ése Jehova Zambe woOnan a tinetiya mia, nde te mi aye nyii, a
mam menan me bo mvo’é, nde fe melu menan m’aye bo abui mfa’a ya si mi
aye nyon.

6 1 Atifi nde te le, a memvinda, a minjéan, mbie Jehova Zambe wonan a nga
tifeti na, be ye'ele mia, nde te mi aye bo bie mfa’a ya si vom mi adafie yat a
nyofie je;

2 nde te fe w'aye ko Jehova Zambe w6é wofi, a ba’ale memvinda mé mese a
metifie mé, mme m’atifieti wo, womien, a mone w6é, a nyo ndaé, melu mese
ya ényine joé; nalé ate melu m6é m’aye bo abui.

3 Ajo te v0'6l06’0, A Israél, a ve ngule ya bo de; nde te mam méé m’aye ke mvo’é,
a mi aye foé abui mfa’a ya si vOm menyan a woé bi alen, aval ane Jehova,
Zambe ya beéso boé, a nga tifieti wo.

4 V0'6l06'6, A Israél: Jehova Zambe wongan ane Jehova wua:

5 a w'aye nye’e Jehova Zambe w0é a nleme woé Ose, a nsisime woé 0se, a ngule
joé ése.

6 Nalé fe mejo ma, mme m’'atineti wo mdse wu, m’aye tabe nleme wéé été;

7 a w’aye bo mbane ya ye’ele me bone bdé, a laane fe me minlafi éyofi w’atabe
si nda j0é, a éyofi w'awulu zen, a éyofi w'abémbo si, a éyoil w'akélo si.

8 A w’aye tineti me wo woé ane ndem, a m‘aye bo ndem ya mvom asu zane mise
moé.

9 W’aye fe tili me mekdn me ne fefel mbé ya nda j6&, a mfa’a ya mimbé mi aka’a
mioé.

10 A ye bo na, éyon Jehova Zambe w6é a ye mane ke wo si a nga tifeti beéso
boé, Abraham, Isaac, a Jacob, na, a ye ve wo, a ve fe wo beta minlam mi ne
mvaé, mmie 6 nji 16A,

11 a menda me to mbamba bidom été ne lut, mme 6 nji yuaé, a menjen mimfa’ane
meko’ éte mme 0 nji fak, a mefupe mendik a bilé bi olive, mbie 6 nji bé, a
w’aye di a jaé;



12 éyofi éte tabe’e ntye 6 za vuane Jehova, nyd a nga so wo si ya Egypte, nda
belo.

13 Ko Jehova Zambe woé wofii; bo’o nye bisaé, a kan ngana joé dé.

14 Mi aye bo te ke mi atéfie bezambe befe, mfa’a bezambe ya meyoi me ne mia
mboOma’ane;

15 amu Jehova Zambe wéé a to mia zafi a ne Zambe ya aban; ayaa Jehova
Zambe w6é e za yof mfa‘a woé, a nnye a viane jiane wo si ny0.

16 Te ve'elane Jehova Zambe wobnan, aval ane mi nga ve’ele nye Massa.

17 Bo’an mban ya ba’ale metifie me Jehova Zambe woOnan, a mintifietane mié, a
memvinda mé, mbie a nga tifieti wo.

18 Bo’o jam e ne z0s6 a mvaé mise me Jehova ; nde te mam méé m’aye ke
mvo’é, a w’aye nyin mbamba si ate Jehova a nga tifieti beéso b6é, a nyone
je é bo jome joé,

19 mfa’a ya titane besifie b6é bese asu do6é, ane Jehova a nga jo.

20 Eyoni mone wéé a ye sili wo melu 6su na, Mintifietan, a memvinda, a minjoan,
mbie Jehova Zambe woénan a nga tifieti mia bi asu’ulan aya ?

21 éyofi éte w'aye j6 mone wbé na, Bi mbe belo be Pharaon Egypte : ane Jehova
a nga soo bia Egypte a wo 0 ne éwolo ; )

22 Jehova a nga liti mendem a bitua bi mam, bi to anen a adit, mfa’a ya Egypte,
be Pharaon, a nda béte jé ése, mise mangan me 16 ;

23 ane a nga soo bia valé, mfa'a ya zu bia été, a ve bia si a nga tifieti beésa
bangan.

24 Ane Jehova a nga tifeti bia na, bi bo memvinda mete mese, a ko Jehova Zambe
wongan won, ane bi aye bo mvo’é melu mese, nde te a ye ba‘ale bia bevevee,
aval ane e ne mose wu.

25 Jam ete d’aye bo z6s6 mfa‘a wongan, nge bi aye ve ngule ya bo metifie mete
mese asu Jehova Zambe wongan, aval ane a nga tifeti bia.

7 1 Eyof Jehova Zambe wéé aye ke wo si mfa’a w'ake, 6 nyofie je é bo jome joé,
a titane meyon abui asu doé, Behéthien, a Beguirgasien, a Beamoréen, a
Becananéen, a Bephérézien, a Behévien, a Bejébusien, meyone zafibwa me ne
anen a biwol6 a dafie wo ;

2 éyon Zambe w6é a ye ve me asu d6é, a w'aye b6é me ; éyoi éte 6 jiane me ne
mef ! te bo me élat, nge ko me éngongo ;

3 nalé fe te lu’ane me ; te ve ngo jo0é be mone wé, nalé fe te nyofi ngo jé mfa’a

ya mone woé.

4 Amu a ye vite nyé mon ntéfian a tofie ma, nde te b’aye kafie bezambe befe :
nalé ayaa Jehova d’aye yon mfa’a wéé, nye ve ji‘a jiane wo.

5 Ve mi bo’o be avale di : mi aye bu’u beautel bap, a wua mekéne mape si me
bélane bifus, a ba’é Beashera bap, a di'i bengunemelane bap be ne minkpwelan
nduan.

6 Amu 6 ne ayoi é ne étyi be Jehova Zambe wéé : Jehova Zambe wo6é a tobeya
wo 6 bo ayoii e ne jome jé émien, a dafie meyoine mese me ne si nyo.

7 Jehova a nji late nye’an be mia, nge tope mia, amu mi nga to tafie b6t abui a
dan ayofi afe; amu meyofi mese a mia, mia mi nga to bote tyotyoé:

8 ve amu Jehova a nga nye’e mia, nalé fe amu a kémbo ba’ale atifi a nga tifeti
beéso benan, ajé te Jehova a nga soo mia a wo 6 ne éwdld, a kété mia nda
belo, mo me Pharaon nj6 bote ya Egypte.

9 Aj6 te yeme'e na, Jehova Zambe wG6é, nnye ane Zambe, Zambe ya nya
mba’alane, nyd a bo a ba’ale’ élate jé a liti fe mvam be ba b’anye’e nye a ba‘ale
metifie mé akekui miaé toyini,



10 a bulane ya’an ba b’asifie nye mesu map bebien, a jiane be : a ye bo te bo ate’e
mfa’a ya ny0 a sife nye, ve a ye bulane ya’ane nye asu dé émien.

11 Ajo te ba’ale’e metifi, a memvinda, a minjoan m’atifieti wo mdse wu, a bo bie.

12 A ye bo na, vOm mi avdo’6l6 minjoane mite, a ba‘ale mie a bo fe mie, Jehova
Zambe wGé a ye ba’ale élate jé be wo a liti fe mvam a nga tifieti beéso b6é :

13 a ye nye’e wo, a botane wo, a fol6 fe wo ; a ye fe botane bibuma ya nyodle j6é,
a bibuma ya si joé, fon a mfefé vin a mbone w6é, mféane ya binyaka bioé, a
bone ya mbame wéé, mfa‘a ya si a nga tifeti beéso b6é na a ye ve wo.

14 W'aye yene ébotan a dafie meyoiie mese : te ke fam nge minga j'aye bo te
biaé be mia, nge mfa‘a ya biyeme bienan.

15 Jehova a ye vaa wo 6kon 0se ; nde fe a ye bo te ve wo jome jia ya mbia be
akone
ya Egypte, mbe w'ayem, ve a ye viane ve be be ba bese b’asine wo.

16 W'aye jiane meyofie mese Jehova Zambe w6é a ye ve wo ; dise doé d'aye bo
te ko me éngongo : nalé fe w'aye bo te kafie bezambe bap ; amu jam ete d’aye
bo 6lam be wo.

17 Nge w’aye j6 nlem été na, Meyone mete me dafieya me abui ; me ne ngule ya
vaa me a nyofi éto jap aya ?

18 te ko me wofi : tuka’a simesane mam Jehova Zambe w6é a nga bo Pharaon,
a Egypte ase ;

19 beta meve’ele mise m6é me nga yen, a mendem, a bitua bi mam, a wo 6 ne
éwol6, a woé 6 ne nsaman, Aiwd Jehova Zambe wbé a nga soo wo valé : aval
ete nde Jehova Zambe wo6é a ye bo meyofi mese w’ako wofi.

20 Jam afe, Jehova Zambe woé a ye l0me be amvam, akekui ba b'ali’i, a sobg,
b’aye jan asu doé.

21 Te f6’6bane be ; amu Jehova Zambe w6é a ne wo zafi, Zambe a ne éwolo a
angondo.

22 Jehova Zambe wo6é a ye titane meyonie mete asu doé oOtete’ Otetek ; 6 vo'o
jiane me éto jia, betite ya fé be za f6é be wo.

23 Ve Jehova Zambe w6é a ye ve me asu doé, a b6é me beta mboan, akekui m’aye
mane jan.

24 A ye ve bejo bot bap mo moé, a w'aye tyame moé map me jafie yope di si: te

ke mot a ye bo ngule ya tebe asu d6é, akekui w'aye mane jiane be.

25 Mi aye di'i bengunemelan ya bezambe bap be ne minkpwelane nduan : te
nyamete argent nge or é ne be ny6, nge nyone nye mfa’a wéé, 6 za bili été ;
amu jom éte é ne mbia jom be Jehova Zambe woé.

26 Te zu mbia joOm nda joé été, a bo jom é ne ntifietan ya jan aval ete : 0 vini'i je
nya mvinane, a wé’0 je nya angondoo ; amu é ne jome é ne ntifietane ya jan.

8 1 Mi aye ve ngule ya bo metifie mese m’'atineti wo mése wu, nde te mi aye
nyifi, a f6é, a nyine si Jehova a nga tifieti beéso benan, a nyone je é bo jome
jenan.

2 O simesa’ane fe zen ése Jehova Zambe w6é a nga wulu wo fé été mimbu mewom
menyin mite, mfa’a ya sili wo nleme si, a ve’ele wo, a yeme jam e mbe wo nlem,
nge w’'aye ba’ale metifie mé, nge momo.

3 Ane a nga sili wo nleme si a kafiese na 6 w6'0 zaé, a ve wo manne ya di, nnye
0 nji yem, nalé fe beéso b6é be nji yem ; nde te a ye ve wo fiyemane na mot a
nji nyifi a fembé étam, ve moét a nyiii a jom ése j'aso anyu Jehova.

4 NgOmesane j6é é nji yombo wo nyd, nalé fe abo doé é nji bim, mimbu mewdm

menyin mete.

5 Nde 0 fase’ nleme wéé été na, aval ane mot a lepe mone wé, aval ete Jehova

Zambe wé6é a lepe wo.



6 Nalé ba’ale’e metifie me Jehova Zambe w6é, mfa’a ya wulu mezene mé, a ko
nye wof.

7 Amu Jehova Zambe woé a ke wo mbamba si, si é ne atéfie mendim, mebondoni
a menjef, bi akui mimbi’ili @ minko ;

8 siya fon a orge, a mindik a befiguier a be grenadier ; si ya beolivier a woé ;

9 si ya w'aye di bidi te njemban, w’aye bo te jefie jom été ; si éte meko’o ya été
me ne bityé, a w'aye fa’a mvot minkéle été.

10 W’aye di a jaé, a w'aye botane Jehova Zambe wdé amu mbamba si a veya wo.

11 Tabe’e ntye 6 za vuane Jehova Zambe w6é, vom w’abo te ba’ale metine mé, a
minjoéane mié, a memvinda mé, mbie m’atifieti wo mose wu ;

12 a za bo na, éyofi w'aye mane di a jaé, a 6 maneya fe |I6fie mbamba menda, a
tabe été ;

13 nalé fe éyon mimbam midé, binyaka a mintdbmba, mi aye f6é, a argent a or
woOé bi maneya bo abui, a jom ése 6 bili € maneya bo abui ;

14 éyof éte nleme w6é w'aye bo mebun, a w'avuane Jehova Zambe wé¢, ny6 a
nga so wo si ya Egypte, nda belo ;

15 nyd a nga wulu wo beta angdndo fé éte été, vébm benyo ya nduan be nga to, a
alé, a si é nga wo’ évé vdbm mendim me nga to momo ; ny6 a nga dutu wo
mendim me so’ ayet ako’ été ;

16 ny0 a nga ve wo manne ya di fé été, nnye beéso boé be nji yem ; nde te a ye
sili wo nleme si, nde te fe a ye ve’ele wo, a kbmb6 bo wo mvaé asu’ulane doé :

17 6 za jo nleme w6é na, Ngule jam a éwo6l6 ya wo wom bi maneya me nyon
akume di.

18 Ve 6 simesa’ane Jehova Zambe w6é, amu nye ate a ve wo ngule ya nyon akum ;
nde a ye yemete élate jé a nga tineti beéso b6é, aval ane e ne mbse wu.

19 A ye bo na, nge w'aye vuane Jehova Zambe woé, a téfie bezambe befe, a bo
be bisaé, a kane be, m’abo’olé mia mbse wu na, mi aye fo’o jafi.

20 Mi aye jaf aval ane meyoi Jehova a jian asu denan ; amu mi nga bene v0’6
tyifie Jehova Zambe woénan.

9 1 VO'0l6'6, A lIsraél : modse wu 0 nto ve dafie Jourdain, a ke vaa meyon me ne
anen a biwolo a dafie womien, a nyoi éto jap, a minlam mi ne anen a nl6fiane
alem akui yop été,

2 nalé fe bét be ne anen a ayap, bone be Anak, mbe w’ayem , mbe fe 6 nga
wo’6tan njdane na, Za a ne tebe asu bone be Anak ?

3 Ajo te yeme’e moOse wuna na, Jehova Zambe w6é a ne ny6 a dafie wo 6su aval
ane nduan j'adi'i; nnye ate a ye jiane be, a sili be si asu d6é : nalé w'aye
titane be, a ji‘a jiane be, aval ane Jehova a nga jo wo.

4 Eyoi Jehova Zambe woé a ye mane tindi be asu d6é, te j6 nleme woé été na,
Jehova a zuya ma me nyofie si nydé amu z6s6 wom ; nde Jehova a titane be asu
do6é amu abé ya meyofie mete.

5 W’anyin été, a nyofne si jap é bo jome j6é, sa amu z0s6 woé, nge amu z0s0 ya
nleme wo6é, ve Jehova Zambe woOé a titane be asu d6é amu abé ya meyoiie
mete, nalé ate a ye yemete njéan Jehova a nga tifieti beéso b6é, Abraham, a
Isaac, a Jacob.

6 Ajo te yeme’e na, Jehova Zambe woé a nji ve wo mbamba si ate 0 nyofie je

amu z0s6 wbé ; amu 0 ne ayoin e ne ntip.

7 simesa’an, te vuan, aval ane 6 nga sofie Jehova Zambe wéé¢ a yaa fé été ; ataté
mos 0 nga kol6 si ya Egypte, akekui mi nga zu vbme ny6, mi nga bo mi bene’
njoane Jehova.

8 Nalé fe mi nga sone Jehova a yaa Horeb, ane Jehova a nga yaa mia a kombo

jiane mia.



9 Eyon me nga ke nkéle y6p a ke nyofie bifase mekok, bifase meko’o ya élat
Jehova a nga bo be mia, éyofi éte me nga tabe nkd mdése mewdm menyin a
melu mewdm menyin ; me nji di bibi nge nyu mendim.

10 Ane Jehova a nga ve me bifase meko’o bite bibaé bi to mintilane a 6nyu Zambe;
mejé mese me mbe ntilan été, mme Jehova a nga kobo mia nko zafie ya nduan
mose ya beta ésulan.

11 A nga bo na, éyoii mése mewOm menyin a melu mewdm menyin me nga man,

Jehova a nga ve me bifase meko’o bite bibaé, bifase meko’o ya élat.

12 Ane Jehova a nga j6 me na, K616'6 si, 6 jika'a sis a kol va ; amu béte b6é 6
nga soo be Egypte be maneya ndamane bebien ; be maneya ji‘a yale fen a li'i
zene me nga tineti be ; be maneya bo ngunemelan é ne nyeman mfa’a wop.

13 ehova a nga beta fe kobd ma, a j6 na, Me yeneya bote ba, tame yen, be ne

ntipe bot:

14 joké’é ma, me jiane be, a tyame joé dap ybpe di si ; a m’aye bo wo ayoii é ne

éwol6 a anen a dafie be.

15 Nalé me nga kofielan a sis nko, éyon éte nkdl 6 yofie’ nduan : bifase moko’o ya

élate bibaé bi to me mo mam mebaé.

16 Ane me nga fomb0, a yene na, mi maneya bo Jehova Zambe wonan abé ; mi
maneya bo mon ényaka a ne nyeman ajoé denan : mi nga ji'a mane yale fefl a
li'i zen Jehova a nga tineti mia.

17 Ane me nga nyoiie bifase meko’o bite bibaé, a wua bie si mo mam mebaé, a

b6é bie mise menan me I6.

18 Ane me nga ku si asu Jehova, aval ane éyofie ya 6su, mése mewdm menyin a

melu mewdm menyin ; me nji di bidi nge nyu mendim ; amu abé denan ése
mi nga bo, vm mi nga bo abé mise me Jehova, a sofie nye a yaa.

19 Amu me nga ko ayaa te woii a mbia Aiwd’an abé, mbie Jehova a nga yaa mia a

kombé jiane mia. Ve Jehova a nga v6'6l6 me éyon éte fe.

20 Ane Jehova a nga dafie yaa Aaron, a kdmbo6 wéé nye : ane me nga ye'elane fe

ajo Aaron éyon éte.

21 Ane me nga nyofi mbia jome wonan, mon ényaka mi nga bo, a di'i nye nduan,
a fite nye, a dafie ko’o nye tyotyoé, akekui a mbe tyotyoé ane ndup : ane me
nga wua ndupe ya été 6ton vi alot 6 so’o nko.

22 Ane mi nga sofie Jehova a yaa mfa’a ya Tabeéra, a Massa, a Kibroth-Hattaava.

23 Eyoii Jehova a nga l6me mia mfa’a mi nga to Kadés-Barnéa, a jo na, Kela betan

a nyoine si me veya mia; éyoi éte mi nga kolo6 si a bene bo atifie Jehova Zambe
wonan, a mi nga bo te buni nye, nge vo’6l0 tyine jé.

24 Mi boya melo mfa‘’a ya ben njéane Jehova ataté més me nga yeme mia.

25 Nalé ate me nga ku si asu Jehova mose mite mewdm menyin a melu mete

mewOm menyin mme me nga ku si, amu Jehova a nga jo na, a ye jiane mia.

26 Ane me nga ye'elane Jehova, a jé na, A Tate Jehova, te jiane béte bdé a ngape

joé, mbie 6 nga koté amu anene d6€é, mbie fe 6 nga soo bie Egypte a wo 6 ne
éwolo.

27 Simesa’an bebo bisaé b6é, Abraham, Isaac , a Jacob; te fombo ntipe ya bote

ba, nge mbia be mam map, nge abé dap,

28 si vdm 0 sooya bia é za j6 na, Amu Jehova a nji bo ngule ya kui be si a nga

tineti be, nalé fe amu a nga vini be, a sooya be na a ye woé be fé été.

29 Ve be ne bbte b6é a ngape j6é, mbie 6 nga soo bie a beta ngule w6é a wo woé

0 ne nsaman.

10 1 Melu mete Jehova a nga jo me na, Baa’ bifase meko’o bibaé aval ane bi ya
0su, a zu bete me né nko6, 6 bo’o fe éwolo élé.



2 wobna m’aye tili bifase bite mejo me nga to bifase ya 6su, bi 6 nga b6é, a w'aye
futi bie éwolo.

3 Nalé me nga bo éwolo élé acacia, a ba fe bifase meko’o bibaé aval ane bi ya
Osu, ane me nga bet a nke nkd, bifase bite bibaé bi to me mo.

4 Ane a nga tili bifase bite, aval ane ntilane ya 6su 6 nga to, metifi awém, mme
Jehova a nga kob6 mia nk6é zafie ya nduan mose ya beta ésulane ate: ne
Jehova a nga ve me bie.

5 Ane me nga koielan a sis nk0, a futi bifase bite éwolo me nga bo; mbie bi ne
aval ane Jehova a nga tineti ma.

6 (Ane bone be Israél be nga wulu akdlé Beéroth-Bené-Jaakan akekui Moséra.
VOom ate Aaron a nga wu, vOm ate fe a nga jambe; ane Eléazar mone wé a
nga bo bisaé ya éto prétre éjiane jé.

7 Ako6l6 ya vom ate be nga wulu akui Gudgoda; akolé ya Gudgoda a ke fe
Jothbatha, si é ne aténe mendim.

8 Melu mete Jehova a nga telé ayofie Lévi na, be be’e éwolo élate ya Jehova, be
tele asu Jehova a bo nye bisaé, a be botane bot a joé dé, azukui mose wu.

9 Ajo te Lévi a ne te bi akap nge ngap ba be bobenyane bé ; Jehova ane ngape
jé, aval ane Jehova Zambe wéé a nga kobd nye.)

10 Ane me nga tabe nkd mose mewOm menyin a melu mewdm menyin, aval ane
éyofie ya Osu: ane Jehova a ga v6'0l6 me éyon éte fe; Jehova te ke fe jiane
Wo.

11 Ane Jehova a nga joO me na, Ko6l6’0 si, 0 téé dulu a wulu b6t 0su ; nalé b'aye
nyine si éte a nyofie je, nje me nga tifieti beésa bap na, m‘aye ve be.

12 Eyone ji, A Israél, za jom Jehova Zambe wéé a jefie be wo, ve na, 6 ko Jehova
Zambe woé wofi, a wulu mezene mé mese, a nye’e nye, a bo Jehova Zambe
woé ésaé a nleme wéé 6se a nsisime woé Ose,

13 a ba’ale metine me Jehova, a memvinda mé, mme m’atineti wo mose wu mfa’a
ya bo wo mvaé?

14 Tame yen, yOp a yope ya meyop, a si ny6, a biom bise bi ne été, bi ne jome
Jehova Zambe woé.

15 Ve jame da, Jehova a nga yene beéso b6é mvaé mfa‘a ya nye’e be, ane a nga
top mvofie bote jap mvuse jap, é ne na, mia, mfa‘a ya dafie bote bese, aval
ane e ne mose wu.

16 Ajo te, tyi'iba’ane metyele ya minlem mienan, te beta boan ntip.

17 Amu Jehova Zambe woénan, nnye a ne Zambe ya bezambe, a Tate ya betate,
beta Zambe, éwo0l6, a angbndd, nyd a ne te semé mingum mi bot, nge nyone
tafle ya ma‘an.

18 Nnye ate a tyi'i monenyui a nkus mejoé z0s0, a nye’e ntabe, vém a ve wo bidi a
mengdmesan. )

19 Ajo te nyeka’ane moét a ne ntabe; amu mi mbe mintabe si ya Egypte.

20 Ko Jehova Zambe w6é wofi ; nnye ate 6 bo’o nye bisaé ; 6 kabeta’ane be nye,
a 0 kane'e fe ngana a j6é dé.

21 Nnye ate ane jom w’akafi, a ne fe Zambe w6é, ny0 a nga bo beta be mame ya

angéndé mete aj6é dé¢, mme mise méé me nga yen.

22 Beéso boé be nga sis a ke Egypte be to bote mewdme zafbwa; éyofie ji Jehova

Zambe w6é a maneya bo wo abui ane ateté ya yop.

11 1 Aj6 te 0 nyeke’e Jehova Zambe w6é, a ba’ale mam a j6, a memvinda mé,
a minjoane mié, a metifie mé, melu mese .
2 Nalé fe mi yeme’e mbse wu : amu me ne te kob6é a bone benan be nji yem, a
ba be nji yene melepe ya Jehova Zambe wonan, éwoélo jé, a wo wé 0 ne éwolo,
a wo wé 0 ne nsaman,

a mendeme mé, a mimbdane mié, mbie a nga bo Pharaon nj6 béte ya Egypte,

a si jé ése, Egypte été ; ]

nalé fe jam a nga bo nsamba mewosane ya Egypte, bikabela biap, a bewagon

bap ya bita ; aval ane a nga tindi mendime ya Evele Mafi me yandane be éyon

be nga téfie mia, avale fe ane Jehova a jianeya be azukui moése wu,

5 nalé fe jam a nga bo mia fé été, akekui mi nga zu véme nyo ;

6 ajam a nga bo fe Dathan ba Abiram, bone be Eliab, mone Ruben ; aval ane si

€ nga kui anyu dé, a mine be, a béte ya menda map, a menda bindelé map, a

vevea jom ase a nge tone be, zaf Israél ase :

ve mise menan me yeneya beta ésaé ase ya Jehova, ny6 a nga bo.

Aj6 te mi aye ba’ale atin ése m’atifieti wo moOse wu, ane mi aye bo ngu, a ke

nyine si éte a nyofie je, mfa’a mi adane na, mi aye nyofie je ;

9 nde te fe mi aye tabe si éte melu abui, nje Jehova a nga tifieti beéso benane
na a ye ve be, ba be mvofie béte jap, si vdm menyafi a woé bi alen.

10 Amu si éte, mfa’a w’anyine na w’aye nyone je, é nji bo ane si ya Egypte, mfa‘a
mi nga so, vom 0 nga mias mvofe joé, a ve je mendim a abo d6é, aval ane
afupe bilok;

11 ve si éte, mfa’a mi ake dafie na mi aye nyoie je, é ne si ya mink6l a mimbi‘ili,
nje j'anyu mendim me mvefe ya yop ;

12 é ne si Jehova Zambe w6é a ba’ale : mise me Jehova Zambe woé m’afombd
je melu mese, ataté atata’a ya mbu akekui memane me mbu.

13 A ye bo na, nge mi aye bo mbane ya wé’6 metifie mam m’atifeti mia mose
wu, mfa’a ya nye’e Jehova Zambe wonan, a mfa’a ya bo nye ésaé a minleme
mienan mise, a minsisime mienan mise,

14 wona m’aye noo mvefe ya si jenan éyofi mbu jé, mveiie ya atata’a a mven
j'asu’ulan, nde te w’aye kéane fone joé, a mfefé vin a mbon.

15 Nde fe m‘aye ve 6but mifiyanebe mi6é mfa’a ya biyeme bidé, nalé w’aye di a
jaé.

16 Taba’ane ntye mfa’a wonan, minleme mienan mi za du’uban, a mi yale fefj, a
bo bezambe befe bisaé, a karfie be ;

17 a Jehova a ye yaa mia, a dipe yop, nde te mveii j'aye fe nofi, a si j'aye bo te
wum bibuma ; a mi aye ji‘a jah mfa’a ya mbamba si Jehova a ve mia.

18 Ajo te mi aye naane mejé mame ma minlem mienan été a minsisime mienan
été ; a mi aye tineti me me bo ndem mo menan, a m’aye bo ndeme ya mvom
asu zafe mise menan.

19 Mi aye fe ye’ele me bone benan, a laa me minlan, éyofi w'atabe si nda joé, a
éyon w'awulu zen, éyol w'abombo si a éyoi w’akolo si.

20 W'aye fe tili me mekdne ya mefefele mimbé ya nda jo€, a mimbé mi aka’a mi6é
yop ;

21 nalé ate melu menan m’aye bo abui, a melu ya bone benan, mfa‘a ya si Jehova
a nga tineti beéso benane na a ye ve be, aval ane melu ya y6p e ne si nyd yop.

22 Amu nge mi aye bo mbane ya ba’ale atin ese ya m’'atifieti mia di, mfa’a ya bo
de, a mfa‘a ya nye’e Jehova Zambe wonan, mfa’‘a ya wulu mezene mé mese,
a kabetane be nye ;

23 éyon éte Jehova a ye titane meyofie mete mese asu denan, a mi aye vambane
meyon me ne anen a ngu a dane miabebien.

24 VOm ase abo si denan d’aye tibi a ye bo éfiwénan : nné wonan w’aye bo ataté
fé, a Liban, a 0s6é 6te, 0s6é Euphrate, akekui mafi me ya mvus.

25 Te ke mé6t a ye bo ngule ya tebe asu denan : Jehova Zambe woénan a ye ve
wofie ya be mia a angondo6 ya be mia si se mi aye tibi, aval ane a nga jo mia.

26 Mi 16, mO6se wu m’atelé mia ébotan a biyo’é:

27 ébotan, nge mi aye wb’6 metifie me Jehova Zambe wOnan, mme m’atifieti mia
mose wu;

28 biyo’é, nge mi aye bo te wo'6 metifie me Jehova Zambe wénan, ve yale fefl a
li'i zen m’atifieti mia mbse wu, a ke tofe bezambe befe, mbe mi nji tame yem.

29 A ye bo na, éyofi Jehova Zambe w6é a ye ke wo mfa’a ya si vém w'ake na
w’aye nyofe je, wona w’aye telé ébotan nkdle ya Garizim, a biyo’é nkél Ebal.

30 Ke mi ne Jourdain yat, mvuse zene ya mendim me jop, si ya Becananéen be to
Araba, ndoba’ane a Guilgal, mfom bechéne be Moré?

31 Amu mi a ye dafe Jourdain yat, a ke nyine si Jehova Zambe wonan a ve mia
na, mi aye nyofie je; wobna mi aye nyoie je, a tabe été.

32 Nde mi aye ve ngu mfa’a ya bo memvinda mese a minjoan m’atelé mia mése
wu.

12 1 Memvinda a minjéan mi aye ve ngule ya bo mfa’‘a ya si, nje Jehova, Zambe
ya beéso b6é, a veya wo na, w'aye nyofie je, nté melu mese mi aye tabe si
ny6, mbie bi.

Mi aye fo'o jiane bito bise vOm meyoil mi aye vamban me nga bo me kafie’e

bezambe bap, beta minké6le yop, a bone minkéle yop, a évindi élé ése si :

3 a mi aye fe tyam beautel bap, a b6é mekone map bifus, a di'i Beashera bap

nduan ; nde fe mi aye ba’é bengunemelan ya bezambe bap be ne

minkpwelan ; a jiane joé dap vom ate.

Mi aye bo te bo Jehova Zambe wdnane nalé.

Ve mi aye bo mi jefie’e vOme Jehova Zambe wénan a ye top meyofie menan

mese été na, a futi joé dé vom ate, a ne na, vom a wo’0 tabe, vOm ate w'aye

ke ;

6 a vom ate mi aye zu mimveane mienane ya di'i nduan, a biom ya tyik, a
mengape ya awomod, a mvean mbetane ya mo menan, a bibm mi atifieti, a
mimvean mi ave ane minlem mi anye’e, a bon b’ataté bialé mimbam mienan,
binyaka a mintdmba :

7 vOm ate mi aye di asu Jehova Zambe wOnan, a mi aye va’a mam mese mo
menan m’abo, mia a béte ya menda menan, vOm Jehova Zambe w0é a maneya
botane wo.

8 Mi aye bo te t6fie mam mese bi abo vana den, ane moét ase a bo mam me ne
z0s6 mise mé;

9 amu mi ngenan te tame kui awo’an a ngape si, mbie Jehova Zambe woé a ve
Wo.

10 Ve éyofl mi aye dane Jourdain, a tabe si Jehova Zambe wbnan a veya mia na
€ bo ngape jenan, nnye fe a veya mia awo’an mfa’a ya besifie benan bese
b’abomane mia, ane mi nto mvo’é ;

11 éyon éte a ye bo na, vébm Jehova Zambe woOnan a ye tope na, joé dé e tabe
vOm ate, vOm ate mi aye zu biéom bise m’atifieti mia : mimveane mienan ya
di'i nduan, a biébme ya tyik, a mengape ya awomé6, a mvean mbetane ya mo
menan, a benya metifii mese mi atifieti Jehova.

12 Nde mi aye va’ asu Jehova Zambe woénan, miabebien, a bo be fam benan, a
bengone benan, a bebo bisaé benan, befam a binga, a mone Lévite a to mimbé
mienan été, vom a ne te bi ngap nge jom nsamba wonan.

13 Tabe’e ntyel mfa‘a wbéé na, 6 bo te ve mimveane mi6é ya di'i nduan vOm ase
w’ayen ;

14 Ve vOm Jehova a ye top ayofie da ya meyoiie moé, vOm ate w’aye bo 6 va’'a
mimveane midé ya di’'i nduan, a vOm ate fe w’aye bo mam mese m’atifieti wo.

15 A kbsa bo nalé, 6 ne ngule ya woé betit a di minsdon mimbé mi6é mise été, aval
ese ane nleme wo6é w'akbmbd, aval fe ane ébotane ya Jehova Zambe woé é

né, nje a veya wo : ny0 a ne te mfuban a ny6 ane mfuban be ne ngule ya di
été, ane b’adi mvin a di fe nkok.

16 Ve jame da, mi aye bo te di metyi ; w'aye s6é me si ane mendim.

17 Mimbé mi6é été, 6 se ngule ya di ngape awémo ya féne j0€, nge ny6 ya mféfé
vin woé, nge nyd ya mbone wbé, nge bon b’ataté bialé mimbam mi6é, binyaka
nge mintdmba, nge jome ézifie ya metifie m6é w’atifieti, nge mimveane mi6é
ane nlem w’anye’e, nge mvean mbetane ya mo moé ;

18 ve w’'aye di bie asu Jehova Zambe w6é vom Jehova Zambe woé a ye top,
womien, a mona fame wo0é, a ngo jo0é, a mbo ésaé woé a ne fam, nge ny0 a
ne minga, a mone Lévite a to mimbé mioé été : a w’'aye va’ asu Jehova Zambe
wo0é mam mese wo woé w’'abo.

19 Tabe’e ntyel mfa’a wbéé na, 0 bo te j6'é mone Lévite nté 6se 0 to si j6é.

20 Eyofi Jehova Zambe wo0é a ye nene minné midé, aval ane a nga tineti wo, a
w’aye j6 na, M'aye di tit, amu nlem w6é w'akdmboé di tit; wbna 6 ne ngul ya
di tit, aval ese ane nleme woé w’akombo.

21 Nge vom Jehova Zambe wo6é a ye tope na, a futi joé dé été, a dafie wo Oyap,
wona w’'aye woé jome ya mimbam mi6é, binyaka nge mintdbmba, mbie Jehova
a veya wo, aval ane me maneya tifieti wo ; a 6 ne ngule ya di mimbé mi6é
été, aval ese ane nleme wéé w’'akdémbo.

22 W'aye di été, aval ane b’adi mvin a nkok : ny6 ane te mfuban a ny6 ane
mfuban be ne ngule ya di été avale da.

23 Ve 0 tabe’e jame da ntyele na, 6 bo te di metyi ; amu metyi me ne ényin ; a
w’aye bo te di ényif fufulu a minson.

24 Te di me ; w'aye s6é me si ane mendim.

25 Te di me ; nde te mam mdéé m’aye ke mvo’é, a ma ya bone boé mvuse joé,
éyon w'aye bo jam é ne z6s6 mise me Jehova.

26 Ve w'aye nyofie biom bi6é bi ne étyi 6 bili, a biom 6 nga tineti, a ke vom Jehova
a ye top ;

27 nde w’aye ve mimveane mi6é ya di'i nduan, minson a metyi, autel ya Jehova
Zambe wo6é yOp ; a metyi ya biobm w’atyik m‘aye s6éban autel ya Jehova
Zambe wo6é yop ; a w'aye di minson.

28 Ba'ale’e, a wo'0 mejé mese m'atifieti wo ma, nde te mam méé m’aye ke mvo’é,
a ma ya bone boé mvuse j6é nném éto, éyon w’'abo jam é ne mvaé a z6s6 mise
me Jehova Zambe woé.

29 Eyon Jehova Zambe woé a ye sem meyof asu d6é, mfa’a w'ake na w’aye
vambane me, a 6 maneya vambane me, a tabe si jap ;

30 tabe’e ntyel mfa‘a woé na, 6 bo te bili 6lame na, w’aténe be, éyoii éte be
maneya jaaban asu doé ; a 6 bo te sili mam ya bezambe bap, a j6 na, Meyone
ma m'akafie bezambe bap aya ? aval ete fe m’aye bo.

31 Te bo Jehova Zambe woé aval ete : amu jam ese e ne mbia jam be Jehova, di
a vini, nde te be maneya bo bezambe bap ; amu ja’ane bo be fam bap a
bengone bap, b’adi’i be nduan, a ve be bezambe bap.

32 Jam ese m'atifeti mia, nde ete mi aye ve ngule ya bo: mi aye bo te beté jome
yOp, nge vaa jome ya été.

13 1 Nge nkulu mej6 a kol6 si zaie joOé, nge fiyem biyeyem, nnye fe a liti wo
ndem nge étua jam,
2 a ndem éte nge étua jam éte é kpwa’an, vom a nga kob6é wo, a jo na, Nkele
tofie bezambe befe, ba 6 nji yem, bi tame fe bo be bisaé ;
3 w'aye bo te v0’6l6 mejo ya nkule mejb ate, nge Aiyem biyeyem ate : amu Jehova
Zambe wonan a ve’ele mia, a kdmbo6 yem nge mi anye’e Jehova Zambe wénan
a minlem mienan mise a minsisime mienan mise.

4 Tofane Jehova Zambe woénan, a ko nye woi, a ba‘ale metifie mé, a ve tyifie jé
mewok, wona mi aye bo nye ésaé, a kabetane be nye.

5 Nde b’aye wéé nkule mejé ate, nge fiyem biyeyem ate, amu a kobdya mesengan
be Jehova Zambe wonan, ny0 a nga soo mia si ya Egypte, a koté wo nda belo,
a kdmbo yale wo fen 0 li'i zen Jehova Zambe w6é a nga tineti wo na, 6 wulu
été. Nalé w’aye vaa abé te zafe j6é.

6 Nge monyofi, mone nyua, nge mona fame w6é, nge ngo j6&, nge nyd ngale ya
toé j6é, nge nyd mvGoé, a ne aval ane nleme woé Obien, b'awone wo asoé, a jo
na, Nkele’ kafie bezambe befe, ba 6 nji yem, to womien, to beéso boé ;

7 mfa’a bezambe ya meyofi m’‘abdmane mia, bebé be wo, nge 6yap be wo, ataté
aku’u da ya si ny6 akekui aku’ avo’o ya si nyo0 ;

8 te kanese nye, nge v06'0l6 nye ; nalé fe dise doé € bo’o te wG'0 nye éngbngo, 6
bo’o fe te nyii nye, nalé fe te solé nye :

9 ve 0 woé fo’o nye ; wo wOé AwO w’'aye tate bi nye a woé nye, mo me bote bese
mvua.

10 W’aye lume nye mekok a wéé nye, amu a nga kdmbo dutu wo 6 k6l be Jehova
Zambe w6é, ny0 a nga soo wo si ya Egypte, nda belo.

11 Wona Israél ase a ye wok, a ko wonfi, be te fe beta bo abé avale abé te zafie
joé.

12 Nge w’aye wo’6tan ajo nlam ézifie ya minlame mi6éé, mi Jehova Zambe wéé a
ve wo na, 0 tabe été, be jo'6 na,

13 mbia be b6t be éziii be k6loya be wo, a be maneya dutu b6t be to nlame wop,
a jo na, Nkela kafiane bezambe befe, ba mi nji yem;

14 éyon éte w'aye sili, a jen, a tu’a sili mban; nde, nge jam ete e ne nya ajoo, a
jam ete e bo été na, aval mbia jame ete d’abobane zafie joé,

15 w'aye fo’o wbé bét ya nlam 6te a meyo me nkpwaté mekon, a jiane wo ne mefj,
a biom bise bi ne été, a biyeme ya été, a meyo me nkpwaté mekon.

16 W'aye kbane biom bise b’asa ézezai nsefie ya été, a di'i nlame oOte nduan, a
biom bise b’asa été te ke li'i jom, ane jom b’ave Jehova Zambe wéé: w’aye bo
avis nnOm éto, w'aye bo te fe beta I6feban.

17 Te ke jom é ne ntifietane ya jan j'aye kabetane wo wéé; ane Jehova a ye
kofelan mfa’a ya beta fiyaane wé, a liti wo mvam, a ko wo éngéngo, a f6l6 wo,
aval ane a nga tineti beéso bo6é;

18 éyofl w'aye v6'0l6 ntyifie Jehova Zambe w6é, mfa’a ya ba’ale metifie mé
m’atifieti wo mOse wu mese, a bo jam e ne z6s6 mise me Jehova Zambe woé.

14 1 Mine bone ya Jehova Zambe woénan : te tenane meny0le menan, nge sété
ntui zafie ya mis ajéo mifiwuan.

2 Amu 0 ne ayofi e ne étyi be Jehova Zambe w6é, a Jehova a tobeya wo 6 bo

ayon e ne jéme jé, a dafile meyofe mese me to si nyo0.

Te di mbia jom ézifi.

Bana be ne betit mi ne ngule ya di : ényaka, ntdmba, ékela,

nkok, mvin, s0, ékela ya fé, zip, émvu, a ntbmba ya fé.

Betite bese, tit € ne nsalan ébo’os, é nto nsalan abo, a ébo’oto fe nyalak, mfa’a

ya betit, nje éte mi ne ngule ya di.

7 Ve jame da bana mi aye bo te di mfa’a ya ba b’abo’otd nyalak, nge ba be ne
nsalan ébo’os : Chameau, a lievre, a nyok, amu b’abo’ot6 nyalak, ve te nsalan
ébo’os, be ne mia te mfuban.

8 Ngoé fe, amu é ne nsalan ébo’os, ve te bo’ot6 nyalak, nje é ne mia te mfuban :
mi aye bo te di minsdne miap, nalé fe te nambe mimbim miap.

9 Bina mi ne ngule ya di mfa’a ya biom bise bi to mfa‘a ya mendim été : jom ése
é bili mengap a bibas, nje mi ne ngule ya di ;

10 a jom ése é ne te bi mengap a bibas nje mi aye bo te di ; € ne mia te mfuban.

11 Mi ne ngule ya di anon ese e ne mfuban.

12 Ve dina e ne di mi aye bo te di : nd6é, a ébanddé, a jun,

13 a viol 6bam, a éfufu 6bam, a nya 6bam avale dé,

14 a éfbwani ése avale dé,

15 a éngutu, a mvémvot, a élole maf, a 6bam avale dé,

16 a akuf, a nduk, a akufi e be’e bitombo,

17 a ngbkoé, a ntemémvoé, a nsofemeto’o,

18 a bingobingo, a sOsoles6é avale dé, a huppe, a éndem.

19 Biom bise bi anyi‘itan bi bili mefap bi ne mia te mfuban : bi aye bo mia te diban.

20 Mi ne ngule ya di anon ese e ne mfuban.

21 Mi aye bo te di jéom éziii j'awu ntui : 6 ne ngule ya ve je ntabe 6 to mimbé
mioé été, 6 di je ; nge na, 6 ne ngule ya kuane je mot ya ayon afe : amu 6 ne
ayoi é ne étyi be Jehova Zambe wéé. Te yame mone kabat menyane me nyia
été.

22 W’'aye fo’o ve ngap awdmo mfdéan 6se ya mvofie j6&, jom j'aso afup mimbu
mise.

23 A w'aye di asu Jehova Zambe w6é, vOm a ye tope na, joé dé é tabe vom ate,
ngap awémo ya fone joé, a nyd ya mfefé vin wéé, a nyé ya mbone woé, nalé
fe bon b’ataté bialé mimbam mi6é, binyaka a mintbmba ; ane w’aye ye’é ko
Jehova Zambe w6é woin melu mese.

24 Nge zen j'adafie wo ayap, ane 0 se ngule ya be’e je, amu vOm ate a dane wo
Ooyap, vom Jehova Zambe woé a ye tope na, a telé j6é dé été, éyoii Jehova
Zambe woOé a ye botane wo ;

25 éyon éte w'aye folane je moné, a ka’'a moné ate wo wbé été, a w'aye ke vom
Jehova Zambe wé6é a ye top :

26 wbna w’'aye ve moné ate mfa’a jom ése nleme w6é w'akdmbd, mfa‘a a beyom
binyaka, nge mintdbmba, nge vin, nge binyunyui bi ne ngu, nga mfa‘a jom ése
nleme w6é w'aja’é wo ; wona w’aye di vom ate asu Jehova Zambe woé, a w'aye
vak, womien a bote ya nda j6é.

27 Nalé fe w'aye bo te joO'é mone Lévite a to mimbé mi6é été ; amu a ne te bi
ngap nge jom nsamba wéé.

28 Eyoi ése mimbu mila mi I6teya w'aye soo ngape awomoé ése ya biébm bi nga
f6é wo mbu 6te, a naane je mimbé mi6é été :

29 woOna mone Lévite, amu a ne te bi ngap nge jom nsamba wdéé, a ntabe, a

monenyui, a nkus, be to mimbé mi6é été, b’aye so, a di a jaé ; nde te Jehova
Zambe w6é a ye botane wo ésaé ése ya mo moé w'abo.

15 1 Eyon ese mimbu zafibwa mi I6teya w’aye bo 6 telé’é nj6’ane biém.

2 Avale b’aye jo'é biobm nde di : moét ase a nga ve ékéla aye jo'é jom a nga kolé
mot ba nye be to ; a ye bo te yete je be mét ba nye be to a monyafié wé;
amu njé’ane ya bidbm amu Jehova 6 maneya keteban.

3 O ne ngule ya yete jom be méte ya ayof afe : ve jome j6é ése é ne be monyon,
nje wo woé w’'aye jo'é.

4 Jame da, minz6zoé mi aye bo momo be wo (amu Jehova a ye fo’o botane wo si
Jehova Zambe wéé a ve wo é bo ngape j6é w’aye nyoil),

5 nge w ‘aye bo ve tu’a v6'0l0 tyifie Jehova Zambe w6é, mfa‘a ya ve ngule ya
bo atifi ése di m’atifieti wo mbse wu.

6 Amu Jehova Zambe wéé a ye botane wo, aval ane a nga tifieti wo: w’aye bo 6
va’a meyoi abui bikéla, ve womien te nyofi ékéOla ; w'aye jo66 meyon abui, ve
m’aye bo te joo wo.



7 Nge nz6zoé ézii 6 ne be wo, moOte wua ya bobenyofi, 6 to mimbé mi6é mi ézin
mfa’a ya si joé Jehova Zambe wéé a ve wo, te bo nleme wéé ayet, nge dipe
wo woé be monyofi a ne azoé ;

8 ve 0 kui fo'o wo w6é be nye, a kolé fo’o nye abim d’ayiane jom a jefi mfa‘a ya
biom a kémbo.

9 Tabe’e ntye, mbia fe’ a za kui wo nleme na, Mbu zanbwale, mbu ya nj6’ane
biébm, 6 nto bebé ; a dise d6é e viane bo abé mfa’a ya monyofi a ne azo’é, wo
te ve nye joOm : nye ve ybne be Jehova ajo doé, a jam ete e viane bo abé be
WO.

10 O va'a fo’o nye, nleme fe te wo’ 6lun éyofi w'ave nye ; amu na, jam ete nde
Jehova Zambe wO0é a ye botane wo de ésaé j6é ése, a mam mese wo woé
w'abi.

11 Amu minz6zoé mi aye tame mane si ny6 : ajo te m’atifieti wo na, O kui fo’o
wo w6é be monyon, a be bbéte boé b’ajefie bibm, a be minz6zoé miodé, si j6é.

12 Nge monyofi, mone Hébreu, nge ngone Hébreu, be kuaneya nye be wo, nnye
fe a boya wo ésaé mimbu misaman ; wona mbu zafibwale fiwé w’aye suu nye
a kolo be wo a nto nti.

13 Eyof w’asuu nye a kolé be wo a nto nti, te suu nye a kolo zesé:

14 6 kOme'e kOmesane nye biom bi aso mbam mintdmba wo6é, a nsefie
b’atya’a bidi, a ébé j6é b’amiate vin ; 0 va'a nye aval ane Jehova Zambe
a maneya botane wo. ]

15 O simesa’ane fe na, 6 nga to 6lo si ya Egypte, a Jehova Zambe wéé a nga koté
wo : ajo te m'atifieti wo jam ete moOse wu.

16 A ye bo na, nge a jo6 wo na, M'aye ke koOl6 be wo: amu a nye’e wo a nda j6é,
amu fe a to mvo’é be wo;

17 éyof éte w’aye nyofi nsofi a tube wo alo dé e bane’e mbé, wona a ye bo mbo
ésaé woé nndm éto. O bo’o fe mbo ésaé woé ane minga aval ete.

18 Eyof w'asuu nye a k6l6 be wo a nto nti, 6 bo’o te wé’0 jam ete ayaé; amu a
boya wo ésaé mimbu misaman, tafie ya nya mbo ésaé tafi ébaé ; a Jehova
Zambe woOé a ye botane wo mam mese w’abo.

19 Beydm bese b’aye tate bialé mimbam mi6é, binyaka a mintébmba, w’aye telé
be étyi be Jehova Zambe wo6é : w'aye bo te bo ésaé a jom j'ataté bialé mbam
binyaka w6é, nge tyi’i jom j'ataté bialé mbam mintdmba wdéé mevu.

20 W’aye bo 0 ja‘a je asu Jehova Zambe w6é mbu 6se vom Jehova Zambe wéé a
ye top, womien a béte ya nda joé.

21 Nge e nji bo ny6le mvo’é ne selem, aval ane nge é ne éyem nge ndim, aval
mbia jom ese nyd, wona o bo’o te tyi'i je Jehova Zambe woé.

22 W'aye di je mimbé mi6é été : ny6 ane te mfuban a ny6é a ne mfuban b’aye di
je avale da, aval ane b’adi mvin a nkok.

23 Ve jame da, w'aye bo te di metyi ya été ; w'aye s6é me si aval ane mendim.

woé
woeé

16 1 B’a‘ale’e ngon Abib, a ba’ale’e fe paque be Jehova Zambe w6é ; amu ngon
Abib nje Jehova Zambe wéé a nga soo wo Egypte alu.

2 O tyi'i Jehova Zambe w6é bidme ya paque, bi so'o mbam mintdbmba a mbam
binyaka, vom Jehova a ye tope na, j6é dé é tabe vom ate.

3 Te di fembé € ne mvusan été ; ja'a fembé € ne te mvusane été tafie melu
zafibwa, fembé ya ékpwe’ele ; amu 6 nga so si ya Egypte avo : nde te w’ aye
simesane mOs 6 nga so si ya Egypte melu mese ya ényine j6é.

4 J6m j'avusu fembé j'aye bo te yené be wo minné mioé mise tafie melu zafibwa ;
nalé fe mins6n w’atyi’i mam me ng6’é mése ya 6su mi aye bo te bOmbod ngume
alu akekui mam me tyé.



5 W'aye bo te tyi'i pAque vOm ézifi mimbé mi6é été, mmie Jehova Zambe woé a
ve Wo ;

6 ve vém Jehova Zambe wéé a ye tope na, joe dé é tabe vom ate, vOm ate w'aye
tyi'i paque mam me ngo6’é, éyon jop d'adim, afdéla mbu ya 6 nga so de Egypte.

7 W’aye bupe je a di je vOm Jehova Zambe woé a ye top : wdna mam me tyé
w’aye kofelan, a ke menda bindelé moé.

8 W’aye bo 0 ja'a fembé é ne te mvusan tafie melu mesaman ; alu zanbwale nde
d’aye bo beta nya ésulane be Jehova Zambe wéé ; w'aye bo te bo ésaé éyoii
éte.

9 Lane’e besondd zafibwa mfa’a woé : w’aye tate lane besond6 bete zafbwa
akolo éyoi w'ataté futi fa betetele be nlisi été.

10 Nde w’aye ba’ale féte ya besondd be Jehova Zambe w6é a mveane ya jom wo
woé w’ ave é bo mvean ane nlem w’anye’e, nwo w’aye ve, aval ane Jehova
Zambe w6é a botane wo ;

11 aw’aye va’ asu Jehova Zambe w6é, womien, a mona fame w6é, a mona minga
wo0é, a mbo ésaé woé a ne fam, a ny6 a ne minga, a mone Lévite a to mimbé
mioé été, a ntabe, a monenyui, a nkus, be to be wo, vom Jehova Zambe woé
a ye tope na, j6é dé é tabe vom ate.

12 A w’aye simesane na 6 nga to 6lo Egypte : nde w’aye ba’ale mevinda mete a
bo me.

13 Ba'ale’e féte ya bibem tafie melu zafibwa, éyoii éte 6 kGaneya bidme ya nsefie
woé b’atya’a bidi, a ébé joé b’amiate vin:

14 a w'aye va'a féte j6é été, womien, a mona fame w0é, a mona minga wéé, a
mbo ésaé w6é a ne fam, a ny0 a ne minga, a mone Lévite, a ntabe, a
monenyui, a nkus, be to mimbé mi6é été.

15 W'aye ba’ale féte be Jehova Zambe wéé tafie melu zafibwa vom Jehova a ye
top; amu Jehova Zambe w6é a ye botane wo mfoéane woé 0se, a ésaé ése ya
mo moO€, nde w'aye va’a mimfa’a mise.

16 Befam b6é bese b’aye kui asu Jehova Zambe wéé vOm a ye top ngum mbu
mekui mela: éyoi féte ya fembé é ne te mvusan, a éyon féte ya besondo, a
éyon féte ya bibem; nde fe b’aye bo te kui asu Jehova te jome mo:

17 mOt ase a ye ve ane a ne ngule ya bo, aval ane ébotane ya Jehova Zambe woé
a veya wo é né.

18 w’'aye telé betyi'i mejo a bivet mimbé mi6é mise, mmie Jehova Zambe w6é a
ve wo, aval ane meyone méé me né; mbe b’aye tyi’'i bote mejoé nya ntyi‘ane.

19 Te vite nya ntyi'ane mejo6: te semé mingum mi bot; nalé fe te nyofie tafie ya
nkus ; amu tane ya nkus j'ave mis beyeme mam ndim, a vite mejo ya bét be
ne z06s0.

20 W’'aye tofie jam é ne nya z6s60, ajo te nde w’aye nyif, a nyofie si Jehova Zambe
woOé a ve wo, é bo ngape j6é.

21 Te bé avale élé ézifie ya bo Ashera mfom autel Jehova Zambe w6é, nnye w’aye
I6fi.

22 Nalé fe w'aye bo te telé akon; nde Jehova Zambe wo6é a vini.

17 1 W'aye bo te tyi'i Jehova Zambe w6é nn6m ényaka, nge ntbmba, é ne éyeme
ny0, nge jom ézin é ne abé ; amu mbia jome le be Jehova Zambe woéé.

2 Nge be koé fam nge minga zafie j6é, mimbé mi6é mi ézin été, mmie Jehova
Zambe wOé a ve wo, a bo’o jam é ne abé mise me Jehova Zambe woé, a tyam
élate jé,

3 nnye ate a keya bo bezambe befe bisaé, a kafie be, nge kaine jop, nge ngon,
nge nsamba ézifie ya y6p, mbie me nji tifieti,



4 a be kate wo, a 6 wo’'Oya de ; éyon été w'aye tu’a sili ; nge e ne nya aj66, a jam
ete e bo été na, aval mbia jam ete d’aboban Israél,

5 woéna w'aye zu fam éte nge minga ate, nyd a nga bo mbia jam ate, mimbé midé,
fam éte ébien nge minga ; a w'aye lume be mekok a woé be.

6 Nyo6 a ye wu, b’aye woé nye a anyu ya bengaa bebaé, nge bengaa bela ; b'aye
bo te wGé nye a anyu ya ngaa wua.

7 Wo ya bengaa fiwd w’aye tate bi nye a wéé nye, mo me bote bese mvua. Nalé
ate w’aye vaa abé te zafie joé.

8 Nge aj6 d’ akui é dane wo ayaé ya tyik, metyi li metyi li, nkate li nkate i,
mbibane li mbibane li, mam mete me to mame ya minkobd mimbé mi6é été;
wona w’aye koOl0 si, a bet a ke vome Jehova Zambe woé a ye top;

9 nde w’aye kui vOm beprétre, Belévite, be to, a kui fe be ntyi’'i mejo a ye bo melu
mete: w'aye sili ajo te; mbe b’aye liti wo ntyi‘ane ya ajo.

10 Nde w’aye bo aval ane ntyi‘ian 6te w’'alét, fiwo b’aye liti wo vom Jehova a ye
top; a w’aye ve ngule ya bo mam mese b’aye ye’ele wo:

11 aval ane atifi b’aye ye’ele wo d’aye |6t, avale fe ane ntyi‘an b’aye kate wo 0 né,
aval ete nde w’aye bo; w’aye bo te yale fen a li'i ntyi‘an b’aye liti wo, mfa’‘a
ya mbo nndm, nge mfa‘a ya mbo nga.

12 MOt a bo ébiasé, vOm a bo te v0'0l6 prétre, nyd a tele a bo ésaé woé asu
Jehova Zambe woé, nge te v06’0l6 ntyi'i mej6, mot ate a ye wu: a w’aye vaa
abé te Israél été.

13 Wona bote bese b’aye wok, a ko won, te fe beta bo ébiasé.

14 Eyofl 0 kuiya si Jehova Zambe woé a ve wo, a nyofie je, a tabe été, a jO na,
M’aye telé njo b6t a j66 ma, aval ane meyone mese m’abo6mane ma;

15 w'aye fo’o telé nye njo b6t a j66 wo, ny6 Jehova Zambe woé a ye top: mote
wua a so’o bobenyofie b6é nnye w’aye telé njé bot a j0O wo; 0 nji yiane telé
mot ya ayof afe a j66 wo, ny6 a nji bo monyofi.

16 Ve jame da, a ye bo te kdé’6lane émien bikabela, nge tindi béte na be bulan
Egypte, amu a ye ké’6lane bikabela ; amu Jehova a maneya j6 mia na, Ataté
éyofe ji mi aye bo te fe beta bulane zen éte.

17 Nalé fe na, a ye bo te k6’6lan émien binga, nde te nleme w’aye bo te kofielan
mfa’a mfe: nalé fe a ye bo te dane ko’6lan émien argent a or.

18 A ye bo na, éyon a ye tabe éto njod ya ayofie dé, a ye tili mej6é ya atifie di
kalate été, me so’o ma me ne be beprétre, Belévite :

19 Kalate ate a ye tabe be nye, nde aye lafi été melu mese ya ényine jé; nde te a
ye ye'é ko Jehova Zambe wé wofi, mfa’a ya ba’ale mejé mese ya atifie di a
memvinda ma, a bo me;

20 nalé nleme wé w’aye bo te betebane yop a dane bobenyane bé, nnye fe a ye
bo te yale fefi mfa’a ya mbo nndm, nge mfa’a ya mbo nga a li’ atifi: ajo te nde
melu mé m’aye bo abui éto njoane jé, émien a bone bé, zafie ya Israél.

18 1 Beprétre, Belévite, e ne na, ngum ayoie Lévi, b’aye bo te bi jom nge ngap
nsamba Israél : b’aye bo be ja’a mimveane ya Jehova b’abo a nduan, a ngape
jé.

2 Nde b’aye bo te bi ngap zafe ya bobenyafie bap: Jehova nnye ane ngape jap,
aval ane a nga j6 be.

3 Jom bét b’ayiane ve beprétre, é so’o be ba b’atyi’i jom, to € ne nnom ényaka
nge ntdbmba, é ne na, b’aye ve prétre éname wo, a memaifie mebaé, a 6saf.

4 W'aye ve nye bembémo bibuma ya fone joé, a mfefé vin wéé, a mbone wéé,
a jome ya 6su mevule mintdbmba mi6é.

5 Amu Jehova Zambe w6é a tobeya nye meyoine m6é mese na, a tebe a bo ésaé

a joé Jehova, émien a bo be fam bé nném éto.



6 Nge mone Lévite a so mimbé mi aka’a mi6é mi éziii vOm ase Israél, vom a w0’

tabe, a ke vOm Jehova a ye top a nkbmban 0se ya nlem;

7 woOna a ye bo ésaé a joé Jehova Zambe wé, aval ane bobenyafie bé bese
Belévite b’abo, ba b’atebe valé asu Jehova.

8 B’aye bi mengape ya di avale da, te lafie jom j'aso nkuane biém beésa.

9 Eyof w'aye kui si Jehova Zambe w6é a ve wo, te yé’é mboane mbia be mame
ya meyofie mete.

10 B'aye bo te yen mét be wo, nyd a I6t6 mona fame wé nge mona minga wé
nduan été, ny6 a bo a bo’'o mame ya bemvi’i, a ny0 a bi'i mam zene ye ntyi‘ane
betit, nge mbimbiaf, nge ngengan,

11 nge mbi minkuk, nge ny0 a bo a sili'i bekén, nge mbo mesimba, nge ngengam.

12 Amu ny6 ase a bo mam mete a ne mbia jome be Jehova : nalé fe amu mbia
be mam mete Jehova Zambe wéé a titane be asu do6é.

13 W'aye tabe nya z0s00 be Jehova Zambe woé.

14 Amu meyofi w'aye vamban mete, mme m’avo’6l6 ba b’abii mam zene ya
ntyi‘ane betit, a mimvimvi'i; ve mfa‘a woé, Jehova Zambe wéé a nji jibi wo 0
bo nalé.

15 Jehova Zambe wéé a ye telé wo nkule mejo a so’o zafie joé, be bobenyon, aval
ane ma; nnye ate mi aye v6’010;

16 aval ese ane 06 nga ja'é Jehova Zambe w6é Horeb moése ya beta ésulan, a jo
na, Me bo’o te beta wo’0 tyifie Jehova Zambe wom, me bo’o fe te beta yene
beta nduane ny6, me za wu.

17 Ane Jehova a nga jO me na, Be maneya jo mvaé jam b’ate kobd.

18 M’aye telé be nkule mej6é a so’o be bobenyafie bap, aval ane wo; a m’aye futi
mejo mam anyu dé été, nalé a ye kate be mam mese m’aye tineti nye.

19 A ye bo na, ny6 ase a ye bo te wé’6 mejo mam, mme mete a ye kobd a joé
dam, m’aye sili jam ete be nye.

20 Ve nkulu mejo, nyo a ye kobo éfia jia ya mebun a joé dam, ji me nji jo nye na
a kob0 joé bezambe befe, nkulu mejo ate a ye wu.

21 Nge w’ajo nleme wo6é été na, Efia Jehova a nji kob6, bi aye yeme je aya ?

22 éyoi nkulu mejo a kobo a j6é Jehova, nge jam ete d’abo te tofe valé, nge
boban, wéna jam Jehova a nji kob6 nde le: nkulu mejo ate a kobbya de a
mebun, w’aye bo te ko nye wofi.

19 1 Eyoi Jehova Zambe wé6é a ye tyi'i meyoi, si jap nje Jehova Zambe wéé a
ve wo, a w’aye jiane bito biap, a tabe minlam miap, a menda map;

2 w'aye telé minlam mila mfa‘a w6é si joé été, nje Jehova Zambe wéé a ve wo
na 0 nyofe je.

3 W'aye kbme zen a tyi'i minné ya joé bitune bila, ny0 Jehova Zambe wéé a ve
wo mfa’‘a ya ngape j6é, nde te fiw6é bot ase a ye tupe woé.

4 Ajo nwoé bét nde di, ny6 a ye tupe wé a nyin: mét ase a woé mot ba nye be
to, fu‘an, te na a nga bo a sife’ nye melu mvus;

5 aval ane éyofi mot a ke afan été a moét ba nye be to, be ke ba’é bilé, a wo wé
w’asuu 0vone na a ba‘a élé, 6vone ke 6 koo nke, a bibi m6t ba nye be to, nye
ve wu; a ye tup a ke nlame wua ya minlam mite, a nyif:

6 a za bo na, nkune metyi a titan Aiwodé bot ate, éyoi éte nlem 6 nto nye ayoén, a
koane nye, amu zen é ne ayap, a bibi nye mbibane ya w6éé nye; ve a nji bo
ny6 a nga yiane wu, vOm a nga to te sifie nye melu mvus.

Ajo te m'atifieti wo na, Telé’é minlam mila mfa’a wéé.

Nge Jehova Zambe w6é a nene minné mi6é, aval ane a nga tifeti beéso b6é, a
ve Wo si se a nga tifieti na a ye ve beéso boé;

9 nge wo w’'aye ba’ale atifi ése di a bo de, di m’atifieti wo mbse wu na, 6 nye’e
Jehova Zambe woé, a wulu mezene mé nnom éto; éyon éte w'aye beté minlam
mife mila mfa’a woé, te lafie mili mite mila:

10 nde te metyi me ne te étom m’aye bo te kuleban si j6€, nje Jehova Zambe wo6é
a ve wo na é bo ngape j6é, a nalé metyi me tabe be wo.

11 Ve nge mot ézifi a sifie mot ba nye be to, a yabe nye, a kol6 si, a bibi nye mbia
mbiban ane a ye wu, nnye fe a tup a ke nlame wua ya minlam mite;

12 éyon été bemvendé ya nlame wé b’aye I6me b6t be ke nyofie nye woé, a kee
nye mo me nkune metyi, nde te a ye wu.

13 Dise db6é d'aye bo te w66 nye éngdongo, ve w'aye vaa metyi me ne te étom
mfa’a ya Israél, nde te mam moé m’aye ke mvo’é.

14 W’'aye bo te vaa ndeme ya nné si ya mot mia nye mi to, nje ba ya melu kba be
nga telé, mfa’a ya ngape si w’aye nyof, si Jehova Zambe w6é a nga ve wo na
0 nyone je.

15 Ngaa wua a ye bo te kbl6 si a bo’ol6 m6ét amu mbia jam ézifi, nge amu abé
ézin, mfa’a ya mbia mboan ézifi a bo: anyu bengaa bebaé, nge anyu bengaa
bela, nde d’aye yemete ajo.

16 Nge ékotekot ngaa j'akold si a bo’oldo mét ézifi mfa’a ya mbia mboan ézif,

17 éyon éte bote bete bebaé, ba be bili aj6, b’aye tebe asu Jehova, asu beprétre
a betyi'i mejo b’aye bo melu mete;

18 a betyi’'i mej6 b'aye tu’a sili nya nsilane: a ye bo na, nge ngaa ate a bo ékotekot
ngaa, a boteya fe monyafie wé mejo;

19 éyon éte mi aye bo nye aval ane a nga simesane na a ye bo monyafie wé: nalé
w’aye vaa abé te zafie joé.

20 Nde ba b'ali'i b’aye wok, a ko won, te fe beta bo aval abé te zafe joé.

21 Mise mG6é m’aye bo te wo’ éngbngo; ényif j'aye tan ényin, dis d’atane dis,
ason d’ataf as6n, wo w’atanie wo, abo d’ataf abo.

20 1 Eyoi w'akold si a ke wosane besine boé, a yene bikabela, a bewagon ya
bita, a bot, bi dafie wo abui, w'aye bo te ko bie wofi; amu Jehova Zambe wbé
a ne be wo, ny6 a nga soo wo si ya Egypte.

A ye bo na, éyoil mi aye kui bebé mewosan, prétre a ye zu kobd bot,

nde a ye j6 be na, Vo’‘6la’an, A Israél, mobse wu mi zuya mewosan mfa’‘a ya

besifie benan: te kafiesane na minlem mienan mi bo atek; te koane won, nge

f6'6ban, nalé fe te wé’ane be angondo;

4 amu Jehova Zambe woOnan nnye a ne nyd a wulu nsamba wonan, mfa‘a ya
wosane besifie benan ajé denan, a nyii mia.

5 Bivete fe bi aye kobd bot, na, Za mot a ne va a maneya 16 mfefé nda, a ngenan
te ve wo Zambe ? a kelek a bulan nda jé, a za wu bita, mét mfe a viane ve je
Zambe.

6 Za mot a ne fe va a maneya bé afupe mindik, a ngenan te di bibuma ya été? a
kelek a bulan nda jé, a za wu bita, mét mfe a viane di bibuma ya été.

7 A za moOt a ne va a maneya tineti minga aluk, ve a ngenan te nyofie nye ? a
kelek a bulan nda jé, a za wu bita, moéte mfe a viane nyofe nye.

8 Bivet bi aye fe beta kob6 bot, a bi aye j6 na, Za mot a ne va a a ko woil a bo
ate’e nlem? a kelek a bulan nda jé, a za bo na minlem mi bobenyafi mi aye
nyeme aval ane nleme wé.

9 A ye bo na, éyoi bivet bi aye mane kobd bot, bi aye telé benya bivete ya
minsamba asuzo’o bot.

10 Eyof 6 kuiya nlam bebé, a kdmbd wosane wo, 06 kate’e wo foé ya élat.

11 A ye bo na, nge w’abulane wo éyalane ya mvo’é, a dii wo mimbé, éyon éte a
ye bo na, bote bese b’aye koé été b’aye bo be yaka’ane wo, a bo wo bisaé.

12 Nge w'aye ben élat be wo, ve kombd wosane wo, éyof éte w’aye dili wo bita:
13 éyon Jehova Zambe wéé a ye ve wd mo mo6é, w’'aye woé fam ése ya été a

meyo me nkpwate mekon:

14 ve binga, a ayome bon, a biyem, a biém bise bi ne nlam, biém bise w’aye sa
été, w'aye nyofie bie bi bo ngape joé ya nsa; nalé w’aye di bibm w’asa besifie
b6é, mbie Jehova Zambe wéé a veya wo.

15 Aval ete nde w’aye bo minlam mise mi ne wo 6yap abui, mmie mi ne te bo
minlame ya meyofie ma.

16 Ve mfa’a ya minlame ya meyone ma, mmie Jehova Zambe w6é a ve wo na mi
bo ngape j0é, w'aye bo te nyii jom é veebe ;

17 ve w’aye jiane be ne men ! Behéthien, a Beamoréen, Becananéen, a
Bephérézien, Behévien, a Bejébusien ; aval ane Jehova Zambe wé6é a nga tifieti
WO ;

18 nde te b'aye bo te ye’ele mia mi t6i mbia be mam map, mme be boya bezambe
bap ; nalé mi nga ye bo Jehova Zambe wénan abé.

19 Eyofi w’aye dili nlam bita melu ayap, éyofi w'awosane wd a kombd nyofie wo,
w’aye bo te ndamane bilé ya été a mba’an 6von ; amu éyon ézifi w'aye di été,
a w'aye bo te ba’é bie ; amu na, ye élé ya fé é ne mot, ane w'aye dili je bita ?

20 Ve bilé w'ayeme na bi nji bo bilé bidi, mbie waye ndaman a ba’é ; a w'aye |6/
aka’a ya wosan nlam w’awosane wo, akekui w'aye nyofieban.

21 1 Nge be koé mbime moét be nga woé, 6 jo'6 afup été, si Jehova Zambe a ve
wo na 0 nyofie je, be te yeme ny6 a nga woé nye ;

2 éyof éte bemvendé b6é a betyi'i mejo b6é b’aye zu, nde b’aye ve’e minté akui
minlam mi ab6mane ny6 be nga woé :

3 avye bo na, nlam 6 ne bebé moét be nga wéé, bemvendé ya nlam oOte b’aye nyof
ngon ényaka ya mbam, ny0 be ngenan te bo je ésaé, é ngenane fe te dutu jom
éboneté si ;

4 woOna bemvendé ya nlam 6te b‘aye ke ngon ényaka éte mbi’ili 6 bili mendim
m’al6t, nwo fe 6 ne te nsenan nge mmiasan, a b’aye bu’u ngon ényaka éte tyin
mbi’ili vom ate.

Nde beprétre bone be Lévi b’aye zu bebé ; amu mbe Jehova Zambe wo6é a
maneya tope na b’aye bo nye bisaé, a botane bét a jo0é Jehova ; ajo se a
mbiban 6se bi aye 16t ve aval ane b’ajo.

Nde bemvendé bese ya nlam 6te, ba be to moét be nga woé bebé, b’aye sbpe
mom map ngon ényaka éte yop, nyo tyin é nga bu’uban mbi’ili été ;

a b’aye yalan a jo na, Mo mangan me nji kuli metyi ma, mise mangane fe te
yene me.

8 A Jehova , jamé’é bote boé Israél, mbe 6 nga koté, a te kafiese na, metyi me
ne te étom me li'i zafie ya boéte boé Israél. WoOna metyi mete m’aye jambane
be.

9 Nalé w'aye vaa metyi me ne te étom zafie joé, éyoii w'aye bo jam e ne z6so
mise me Jehova.

10 Eyof w'akol0 si a ke wosane besifie boé, a Jehova Zambe w6é a ve be mo méé,
a w'ake be minkém,

11 w'ayene fe abefie minga mfa‘a ya minkdm, a yi nye, a kdmbo nyone nye a bo
minga woé ;

12 éyof éte w’aye ke nye nda j6é ; wbna a ye soté nlo, a tyi'i biaé ;

13 a ye fe vaa mengbmesan ya nkom nydle jé, a tabe nda joé, a yi ésa ba nyia
ngum ngon : mvus éte nje w’'aye ke be nye, a bo nndme wé, nnye ke a bo nyo
nga.

14 A ye bo na, nge w’abo te yen mvaé be nye, éyon éte w’'aye suu nye mfa‘a 0se
a kdbmbb ke ; ve w’aye bo te ve'ele kuane nye a moné, 6 bo’o fe te bo nye
mame ya 0lo, amu 6 veya nye 0son.

15 Nge m6ét a bili binga bebaé, nyina a nyeke’e, nyina a vini’i, bebaane be maneya
fe biaé nye bon, ny6 a nye’e a ny6 a vini ; nalé fe nge ntéle mone fam 6 ne
mone nyd a nga vini;

16 éyon éte a ye bo na, mo6s a ye kape bone bé akum a bili, a ye bo te telé mone
ya ny0 a nye’e éto nté a dafie mone ya ny06 a vini, nnye a ne nto :

17 ve a ye meme ny0 ane ntd, mone ya ny06 a vini, a ve nye mengap mebaé biém
bise a bili ; amu nnye ate a ne atata’a ya ngule jé ; ngule ya ntd é ne énjé.

18 Nge moét a bili mona fam a ne ntip a melo, ny06 a bene wo’6 tyifie ésa, nge
tyifie nyia, a kdsa bo b’abome nye, nnye te vo’616 be ;

19 wona ésa ba nyia b’aye bi nye, a kui nye bemvendé ya nlame wé, mbé aka’a
ya vome wé ;

20 nde b’aye joO bemvendé ya nlame wé na, Mone wongan nyd a ne ntip a melo,
a bene fe wd’0 tyifie jangan ; a ne ndo’o bidi, a nso’o bilam.

21 Nde befam bese ya nlame wé b’aye lume nye mekok a woé nye: nalé w'aye
vaa abé te zafe joé ; a Israél ase a ye wok, a ko won.

22 Nge moé6t a boya mbia jam a yiane wu nye, a b’aw6é nye, a w’atyelé nye élé
yop;

23 mbim w'aye bo te li'i 6 tyele élé nye élé ngum alu, ve w’aye fo’o jame nye mos
Ote Obien ; amu ny0 a ne ntyelane yop a ne biyo’é be Zambe ; nde te w'aye
bo te ndamane si j0é Jehova Zambe wdé a ve wo na é bo ngape j6é.

22 1 W'aye bo te yen nndm ényaka monyofi nge ntdbmba wé bi yale’e fé, 6
viane sobo bie : w'aye fo'o beta ke bie be monyon.

2 Nge monyofi a nji bo wo bebé, nge na, 6 nji yeme nye, wéna w’aye zu je nda
jOé, a j'aye tabe be wo akekui monyon a ye jefie je, a wo ya bulane nye je.

3 W’'aye fe bo éjakase jé aval ete ; w'aye fe bo ngbmesane jé aval ete ; w'aye fe
bo jom ése ya monyoii é dimiya aval ete, nje a nga dimili, a wo 0 yeneya :
womien 6 vo’o sobo.

4 W'aye bo te yen éjakase monyofi nge nn0m ényaka wé bi kuya si zenezen, 0
viane sob0 bie : w’aye fo’o vol6 nye a beta bete bie.

5 Minga a ye bo te jaé jome fam, nalé fe fam te jaé ngdbmesane minga ; amu moét
ase a bo mam mete a ne mbia jom be Jehova Zambe woé.

6 Nge w’atem 0 tbbaneya dumba’a 6non zen w’ake, nge élé ézifi nge si, biye nge
metyi bi to été, nyia ke a b6’6 biye, nge metyi, w'aye bo te nyofie nyia ba biye :

7 w'aye fo’o suu nyia, ve 6 ne ngule ya nyofie biye mfa’a wéé ; ajo te nde mam
moé m’aye bo mvo’é, a melu moéé m’aye bo abui.

8 Eyon w’alén mfefé nda, éyofl éte fe w’aye 16f nka’ale mbéma’ane andile doé
yop, nde te 0 bo te dutu metyi mfa‘a ya nda j6é, nge moét a ku valé.

9 W'aye bo te mias afupe mindi’'i doé mevale me mvoiie mebaé, bibuma bise bi
za jan, mvof 06 nga mias, a ny6 afup é nga vu.

10 W'aye bo te senane si 0 lat nnébm ényaka a éjakas nsamba wua.

11 W'aye bo te jaé jom é ne ntifiane biom mevale meva, mevule me ntdmba a
minsinga mi ndombo mfula’ane.

12 W'aye bo meze’ele minka minyine ya ngdbmesane j6é, nje w’abuti nylle j6é.

13 Nge moét a lu’u minga, a j6'0bo nye, a vini nye,

14 a bo’ol6 nye mam me ne 6son, a ve nye joé abé, a j6 na, Me nga nyoiie minga
ny6, ve éyofi me nga ke nye bebé, me nji koé mendeme ya éndun be nye ;

15 éyof éte ésa ngon éte, ba nyia, b’aye zu mendeme ya éndun ngon éte vém
bemvendé ya nlam Ote be to mbé akak ;



16 a ésa ngon a ye j6 bemvendé na, Me nga ve mo6te ny6 ngo jame na a luk, nde
a vini je ;

17 tama yenan, a viane ya bo’old6 nye mam me ne 0son, a j6 na, Me nji koé
mendeme ya éndun be ngo j6é ; ve mendeme ya éndun ngo jam, mme ma.
Nalé b’aye kuli ngbmesan éte mise bemvendé ya nlam.

18 Wona bemvendé ya nlam 6te b’aye bi moét ate a bOme nye ;

19 b'aye fe tupe nye tane besicle be argent ntet, a nyone be, a ve be ésa ngon,
amu a nga zu ve éndune ngone ya Israél mbia joé : ngon éte j'aye bo minga
wé ; a vo'o suu je melu mese a to.

20 Ve nge jam été e bo na, be nji koé mendeme ya éndun be ngon éte ;

21 éyof éte b’aye zu ngon éte mbé si nda ésa, a befame ya nlame wé b’aye lume
je mekok a wbé je, amu é maneya bo akut Israél été, a bo bijab6 nda ésa
wé : nalé ate w'aye vaa abé te zafie joé.

22 Nge be koé fam ba minga a ne nlu’uane fam be j6'6b6’06, éyon éte bebaane
b’aye wu, fam é nga j60'0bo minga, a minga émien : nalé w’'aye vaa abé te
Israél.

23 Nge ngon é ne éndun é ne, é to ntifietane na j'alu’u fam, a fam j'akoé je nlam,
a jo'6bo je ;

24 éyof éte mi aye kuli be bebaane mbé aka’a ya nlam 6te, nde mi aye lume be
mekok, a woé be ; ngon, amu é nji yon, é to fe nlam ; a fam, amu é maneya
ndaman ngale ya mot ba nye be to : nalé ate w'aye vaa abé te zafe joé.

25 Ve nge fam j'akoé ngon é ne ntifietane na j’alu’u fam afup, a fam éte j'abi je a
ngu, a jo'6bo je ; éyof éte fam é nga j6'6b0 je nje étam j'aye wu :

26 ve w'aye bo te bo ngon éte jom ; amu ngon é nji bi abé j'ayiane wu de : amu
jam été e ne aval ane éyon mot a ko6lo si, a woéé mét ba nye be to ;

27 amu a nga koé je afup, ngon é ne ntifietane na j'alu’u fam é nga yon, ve moéte
ya nyii je momo.

28 Nge fam j'akoé ngon é ne éndun, é nji bo ntifietane na j'alu’u fam, ve bi je, a
jo'6bo je, be koé fe be ;

29 éyoi éte fam é nga jo'6bo je j'aye ve ésa ngon besicle be argent mewém metan,
a ngon éte j'aye bo minga wé, amu a nga ve je 6son ; a se ngule ya suu je
melu mese a to.

30 Fam j'aye bo te nyon nga ésa, nalé fe j'aye bo te kui éndelé ésa.

23 1 Nyo6 a ne ndamane mimbafie mi fam, nge atyel ntyi‘ane étun, a ye bo te
nyin ésulane ya Jehova.

2 Mon ane mbialan mejian a ye bo te nyin ésulane ya Jehova ; te ke mote ya be
nye a ye nyin ésulane ya Jehova akekui miaé awémo.

3 Mon Ammonite a mone Moabite a ye bo te nyin ésulan ya Jehova ; te ke mote
ya be be a ye nyin ésulan ya Jehova akekui miaé awémé6 nném éto ;

4 amu be nji zu tobane mia zen, be bili fembé a mendim, éyofi mi nga so Egypte,
nalé fe amu be nga kuse Balaam mone Beor a so’o Pethor mfa’a ya
Mésopotamie a tebe wo ngame yat, a yo'é wo.

5 Ve a kOsa bo nalé, Jehova Zambe w6é a nga bene v6'0l6 Balaam ; ve Jehova
Zambe w0é a nga kofelane biyo’é bite bi bo bibotan mfa‘’a w6é, amu Jehova
Zambe w6é a na nye’e wo.

6 W’'aye bo te jefie na, be yene mvo’é nge na akume dap e ke 6su melu mese
w’aye tabe nn6m éto.

7 W'aye bo te yene mon Edomite ane mbia jom ; amu ane monyofie wéé : w'aye

bo te yen mone Egyptien ane mbia jom ; amu 6 nga to ntabe si jé.

Bone ya miaé lale b’abialé be be b’aye nyin ésulane ya Jehova.

9 Eyon w’akdlo si a ke vule minkane ya wosane besifie b6é, éyoii éte w'aye ba’ale
womien mfa’a ya mbia jom ase.

10 Nge moét ézin a ne be mia, a to te mfuban amu jam ézin a nga tem alu, éyon
éte a ye kOl6 minkan, a ye bo te zu minkan été:

11 ve aye bo na, éyof ngd’é j'aye bo, a ye wobane mendim; éyof jop e dimeya,
a ye zu minkan été.

12 W'aye fe bi vOm minkan atan, vom w’aye bo 6 kelek:

13 w'aye fe bi 6fak biom bi6é ya mewosan été; a ye bo na, éyon w'asombo atan
valé, w'aye fa'a vie si, a kbéfielan, a vise joOm j'aso be wo:

14 amu Jehova Zambe wo6é a ke a wulu minkane mi6éé, a kdbmbd nyii wo, a ve
besifie b6é asu d6é ; ajo te minkane mi6é mi aye bo étyi, nde te a ye bo te
yen mvine jém be wo, a lume wo mvus.

15 W'aye bo te kee mbo ésaé a tubeya be ésa wé a zu be wo be ésa wé:

16 a ye tabe be wo, zane joé, vOm émien a ye top mbé wua ya mimbé mi aka’a
mioé été, vom a dane yene mvaé: w’aye bo te kpwe’ele nye.

17 Minga bijabd a ye bo te bo mfa’a ya bengone ya Israél, nalé fam bisék j'aye
bo te bo mfa‘a ya bo be fame ya Israél.

18 W’aye bo te zu ma‘ane ya minga bijabd nda Jehova Zambe wéé été a ya’an atin
ézifi, nge ma’ane me mvu: amu bidom bite bibaane bi ne mbia jom be Jehova
Zambe wéé.

19 Te k6lé monyofie jom 6 nyofie nsenge ; nsenga ya moné, nsenge ya bidi, nge
nsenge ya jom ézifi be wé’6 kélé a nyone nsenge.

20 O ne ngule ya kolé mot ya ayofi afe, 6 nyoi nsenge, ve w'aye bo te kélé monyof
a nyof nsenge, nde te Jehova Zambe w6é a ye botane wo mam mese w’afuti
wo w6é, mfa’a ya si w'aye nyin été na 6 nyofie je.

21 Eyoil w'aye tifieti Jehova Zambe wo6é atifi, w'aye bo te bo éles ya t6é de: amu
Jehova Zambe wéé a ye fo’o sili jam ete be wo, e nga ye fe bo abé be wo.

22 Ve nge w’aye bo te tifieti, d'aye ke bo abé be wo.

23 W'aye ba’ale jam ese e kuiya biyaé bi6é a bo de; aval ese a ne 6 nga tifeti
Jehova Zambe w0é, mvean ane nlem w’anye’e, Aiwd0 6 maneya tifieti a anyu
doé.

24 Eyon w'azu afupe mendi'i ya moét mia nye mi to, éyofi éte 6 ne ngule ya di
bibuma bite ane w’anye’e a jaé; ve w’aye bo te futi jom mvé j6é.

25 Eyofi w'azu tetela nlisi ya m6t mia nye mi to, éyofi éte 6 ne ngule ya bu’u minl6
a wo wOé; ve w’aye bo te sem tetela nlisi ya mot mia nye mi to a fa.

24 1 Eyoi fam j'anyofie minga, a lu’u nye, éyoi éte a ye bo na, nge mise mé me
bo te yene nye mvaé, amu a yeneya mbia jam ézifi be nye, wéna a ye tili nye
kalate ya suu nye, a ve nye mo, a suu nye a kol6 nda jé.

2 Eyon a kéloya nda jé, a ne ngule ya ke bo nga be mot mfe.

3 Nge nn6me ya mvus a te vini nye, a tili fe nye kalate ya suu nye, a ve nye nye
mo, a suu nye a kbl6 nda jé; nge na nge nndOmM ya mvus ate a wu, ny0 a nga
nyofie nye a bo minga wé;

4 nnéme wé ya 6su a nga suu nye, a se ngule ya beta nyofie nye a bo minga wé,
éyofn éte a ndamaneya; amu nalé a ne mbia jam mise me Jehova: a w’aye bo
te ve si abé, ny6 Jehova Zambe w6é a ve wo na é bo ngape joé.

5 Eyof mé6t a nyon mfefé minga, a ye bo te ke nsamba mewosan, nalé fe b'aye
bo te ve nye ngum ésaé: a ye tabe jale dé zesé tafi ngum mbu, a ve minga a
nga nyon meva‘a nlem.

6 Te ke mOt a ne nyofie jom b’ako’o je bidi nge ngok éban: amu a nyofi ényifie
mot éban.



7 Nge be koé mot ézifi a wupe bobenyafie bé bone be Israél, nnye fe a bo mét
ate 6lo, nge kuane nye; éyon été nwuwup 6te w’aye wu: nalé ate w'aye vaa
abé te zane joé.

8 Mfa’a ya ébubua O0kone ya zam, 6 tabe’e ntyele na, 6 ba’ale mam mese ngu, a
bo fe mam mese beprétre Belévite b’aye ye'ele mia: aval ane me ga tifieti be,
aval ete mi aye ba’ale mboan.

9 Simesa’ane jam Jehova Zambe wbé a nga bo Marie zene y6p, éyofi mi nga so
Egypte.

10 Eyof w’ak6lé mo6t mia nye mi to aval ékola ézii, w'aye bo te nyin nda jé a ke
nyofi éban be nye.

11 W'aye tebe atan, a mot w'akdlé jom, nnye a ye zu éban éte atan vOm 0 to.

12 Nge a ne nz6zoé, w'aye bo te bbmbo éban éte é to be wo;

13 ve w’'aye fo’o bulane nye éban éte éyoil jop d'adim, nde te a ye bombod
ngdmesane jé été, a botane wo: nalé jam ete d'aye bo z6s6 mfa‘a wbé asu
Jehova Zambe wéé.

14 W'aye bo te kpwe’ele mbo ésaé a ne azoé a 6same, to a ne mote ya bobenyofie
bbéé, to mote ya mintabe mi atabe si jo6é mimbé mi aka’a midé été:

15 w’aye ve nye tafie jé mobs w’ayian, nalé fe jop d’aye bo te dim tan éte é to
(amu a ne azoé, nleme wé 60 maneya fe timbi mfa’ 6te); a za yone be Jehova
ajo doé, a jam ete e bo abé mfa’a woé.

16 B'aye bo te woé beésa étome bon, nalé fe b’aye bo te wéé bon étom beésa :
mot ase a ye woéban étom abé dé émien.

17 W’aye bo te vite nya ntyi‘ane mejo0 ntabe w’ayiane yen, nge monenyui, nge
nyofi ngébmesane nkus éban; ]

18 ve w'aye simesane na 6 nga to 6lo Egypte, a Jehova Zambe wéé a nga koté wo
valé: ajo te m'atifieti wo 6 bo jam ete.

19 Eyoi w’akoane bidi afupe d6é, a vuan mbom nlisi afup, te beta ke nyofie wo:
w’aye bo jome ya ntabe, a monenyui, a nkus; nde te Jehova Zambe wéé a ye
botane wo bisaé bise ya mo méé.

20 Eyofi w'abibi élé olive j6é, te beta ba’alane bibi mintya: jome ya été j'aye bo
jome ya ntabe, a monenyui, a nkus.

21 Eyofi w'akdane bibuma ya afupe mindi‘i doé, te beta ba’alane kolé bie: jome ya
été j'aye bo jome ya ntabe, a monenyui, a nkus.

22 A w'aye simesane na 0 nga to 6lo si ya Egypte: ajo te m'atifeti wo 6 bo jam
ete.

25 1 Nge b6t be bili ajo, a b’'ake vom b’atyi’i mej6, a betyi'i mej6é b’atyi’i be ajo

te; éyon éte b’aye kale ny6 a ne z0s0, a ve ny6 a ne abé mekua.

2 A ye bo na, nge mbia moét ate a ne ny0 a yiane biban, wéna ntyi’'i mejoé a ye boé

nye si, a b’aye bibi nye asu dé tafie minkassa, aval ane abé dé e né.

3 Ane ngule ya ve nye minkassa mew6m menyin, a ye bo te |6te tan éte; a za bo
na, nge a ye l6t, a bibi nye minkasa abui a dan abim ete, wona monyof a ye
viane yené aval ane mbia jom be wo.

W'aye bo te dipe nndm ényaka anyu, éyofi a wulu fese y6p a vaa bikola‘a.

Nge bobenyafi b’atabe vbme wua, a wua ya été a woé, te li'i mon, wona minga
ya nyd a nga wu a ye bo te lu’'u mét mfe ya atan: monyafia nném a ye nyine
be nye, a nyofie nye a bo minga wé, a bo nye ane monyafia nnd6m a yiane bo.

6 A ye bo na, mon a ye taté biaé a ye bo éjiane ya j6é monyai a nga wu, nde te

joé dé d’aye bo te jan Israél été.

7 Nge moét ate a nji kbmbo nyofie minga monyaf, éyofl éte minga monyaf wé a

ye ke mbé akak vom bemvendé be to, a j6 na, Monyafia nnbme wom a bene
ve monyane joé Israél été; a bene bo me ane monyafia nndm a yiane bo.

8 Eyon éte bemvendé ya nlame wé b’aye loene nye, a kobd nye: nge a tebe, a
jO na, Me nji nye’e me nyofe’ nye;

9 éyof éte minga monyafe wé a ye ke be nye vOm bemvendé be to, a vaa nye
ékoéndé abo, a tui nye menden asu; nde a ye yalan ajé na, Avale di nde b’aye
bo mét a ne te 16N nda bote monyare wé.

10 Nde joé dé d’aye loban Israél été na, Nda bote ya ny6 a bili ékéndé mvaan.

11 Eyofn befam bebiene bebien b’ajuan, a minga moéte wua a zu na a nyii nnéme
wé mo me mot a bibi nye, a same wo, a bi nye biom bi fam;

12 éyof éte w'aye seme nye wo, dise d6é d'aye bo te wo’6 éngbngo.

13 W'aye bo te bi bityé b’ave’e bibme kop mevale meva mfe’e woé été, ji énen a
ji étok.

14 W'aye bo te bi avek mevale meva nda joé été, vi 6nen a vi 6tok.

15 W'aye bi étyé ya ve'e biome kop é to mvo’é a z6s6 ; w'aye fe bi 6vek 6 ne
mvo’é a z6s6 : aj6é te nde w’aye tabe de melu abui si Jehova Zambe wo6é a ve
WO.

16 Amu ba bese b’abo avale mam ete, ba bese ba bo ékotekot, be ne mbia jom
be Jehova Zambe woé. )

17 Simesa’ane jam Amalek a nga bo wo zen éyofi mi nga so Egypte ;

18 aval ane a nga t6bbane wo zen, a woé wo bbte ya mvus, ba bese be nga tone
wo mvus be mbe atek , éyofi 6 mbe nydl atek a nju‘an ; nnye te ke ko Zambe
won.

19 Ajo6 te a ye bo na éyon Jehova Zambe w6é a maneya ve wo awo’an be besine
b6é bese mimfa’a mise, si Jehova Zambe w6é a ve wo na, 0 nyoie je ane
ngape j6é, w'aye tyam 6simesane ya Amalek yOp ese si ; w'aye bo te vuan.

26 1 Ayebona, éyoi 6 kuiya si Jehova Zambe w6é a ve wo na é bo ngape joé,
a nyofie je, a tabe été,

2 w'aye nyofi mbémo ya bibuma bise ya si éte, mbie w’aye soo bie si jo6é Jehova
Zambe a ve wo ; nde w’aye futi nye nkoé été, a ke vom Jehova Zambe wéé a
ye tope na, joé dé é tabe été.

Nde w’aye ke be prétre a ye bo melu mete, a j0 nye na, MoOse wu m’akate
Jehova Zambe wo6é foé na, me kuiya si Jehova a nga tifieti beésa bangan na,
a ye ve bia.

Nde prétre a ye nyoifie nkoé mo moé, a telé woé si asu autel Jehova Zambe woé.
Nde fe w’aye yalan a j6 asu Jehova Zambe wéé na, Tate wom a mbe mon
Araméen bebé ya jan ; ane a nga sis a ke Egypte, a tabe woé, a to bote
tyotyoé ; vom ate a nga bo ayone bét, anen, a éwol6, a bot abui.

Ane Beégyptien be nga bo bia abé, a kpwe'ele bia, a beté bia mbia éto belo:

ane bi nga yéne be Jehova, Zambe ya beésa bangan, ane Jehova a nga w0’
tyifie jangan, a yene fe nju’u wongan, a ésaé jangan, a épkwe’ele jangan ;

8 ane Jehova a nga soo bia Egypte a wo 6 ne éwol6, a wo 6 ne nsaman, a beta

angond6, a mendem, a bitua bi mam ;

9 a zuya bia vOme ny0, a ve fe bia si ny0, si menyan a woé bi alen.

10 O 16, éyofe ji me zuya mbomo bibuma ya si éte, nnye wo, a Jehova, 6 veya
ma. Nde w’aye telé nye asu Jehova Zambe wo0é, a kan asu Jehova Zambe
woé :

11 nde fe w'aye vak amu mvaé ése Jehova Zambe w6é a veya wo, a nda bote j6é,
womien, a mone Lévite, a ntabe 0 to zane j6é.

12 Eyofli w'aye mane ve ngap awomoé ése ya mféane wéé mbu lale, iwd 6 ne mbu
ya ve ngap awomo, éyon éte w'aye ve je mone Lévite, a ntabe, a monenyui, a
nkus, nde te b’aye di mimbé mi aka’a mi6é été, a jaé.

13 Nde w’aye j6 asu Jehova Zambe w6é na, Me maneya vaa biéme ya étyi nda
jam, me veya fe bie mone Lévite, a ntabe, a monenyui, a nkus, aval ane
ntifietan 0se 6 nga tifieti ma : me nji tyame jame ya metifie m6é, nalé fe me
nji vuane me :

14 me nji ke di jé6me ya été melu me nga yon mbim, nge kape jome ya été me to
te mfuban, nge ve jome ya été mfa’a ya mifiwuan : me maneya v6'0l0 tyifie
Jehova Zambe wom ; me maneya bo mam mese 0 nga tineti ma.

15 Fombo'6 si vom 6 to éto joé é ne étyi, yop été, a botane bote boé Israél, a
botane fe si 6 nga ve bia, aval ane 6 nga tineti beésa bangan, si menyan a woé
bi alen.

16 Mose wu nwo Jehova Zambe woé a ve wo atifie na, 6 bo memvinda ma a
minjoan : ajo te w’aye ba’ale bie a bo bie a nleme woé 6se, a nsisime woé ose.

17 Wo 6 maneya j6 nya njéane moOse wu na, Jehova a ne Zambe woé, a na, w'aye
wulu mezene mé, a ba‘ale memvinda mé, a metine mé, a minjoane mié, a
vO'6l0 tyifie jé :

18 Jehova fe a maneya j6 nya njdbane mose wu na, wo 0 ne ayof d’aye bo jome jé
émien, aval ane a nga tifieti wo, a na, w'ayiane ba’ale metifie mé mese ;

19 nde fe a ye bete wo yop a dane meyofi mese a nga bo, mfa’a ya nkanan, a
mfa’a ya joé, a mfa’a ya duma ; nde fe na, w’aye bo ayoii e ne étyi be Jehova
Zambe wG6é, aval ane a nga jo.

27 1 Ane Moise ba bemvendé ya Israél be nga tifieti bot, a j6 na, Ba’ala’ane
metifie mese m'atifieti mia mobse wu.

2 A ye bo na, mOése mi a ye dafie Jourdain a ke si Jehova Zambe wéé a ve wo,
w’aye telé beta meko’o betetele, a kone me a ékon :

3 wona w'aye tili me mejé mese ya atife di, éyofi 6 maneya daf ; nde te w'aye
ke nyine si Jehova Zambe wdé a ve wo, si menyan a woéé bi alen, aval ane
Jehova, Zambe ya beéso b6é, a nga tifieti wo. )

4 A ye bo na, éyon mi maneya dafie Jourdain, mi aye telé meko’o mete nkél Ebal,
mme m’atifeti mia mdse wu, a w'aye kone me a ékon.

5 VOm ate w’aye |6ne Jehova Zambe w6é autel, autel mekok : w’aye bo te nambe
me a évole ya étyé.

6 W'aye |6/ autel ya Jehova Zambe woé a meko’o me ne te mbaan ; nde w'aye
ve Jehova Zambe w6é mimvean b’adi’i nduan été yop :

7 a w’aye tyii mimveane ya bo mvo’é, a di vOm ate, a w'aye vak asu Jehova
Zambe wéé.

8 Nde fe w'aye tili mej6 mese ya atifie di meko’o yop ne safiesafi.

9 Ane Moise ba beprétre Belévite be nga kob0 Israél ase, a j6 na, Tabe’ évo, a
v0'0l6, A Israél: Mdse wu 6 boya ayorie ya Jehova Zambe woé.

10 Ajo te w'aye ve tyifie Jehova Zambe woé mewobk, a bo metifie mé a memvinda
mé, mme m’atifieti wo mose wu.

11 Ane Moise a nga tu’a joO b6t moés Ote Obiene na,

12 Bana b’aye tebe nkodle Garizim a botane bét, éyoii mi maneya dafie Jourdain :
Siméon, a Lévi, a Juda, a Issacar, a Joseph, a Benjamin.

13 Bana ke b’aye tebe nkol Ebal a ve biyo’é : Ruben, Gad, a Aser, a Zabulon, Dan
a Nephtali.

14 Nde Belévite b'aye yalan, a j6 befam bese ya Israél tyifie yope na,

15 Biyo’é a mot a bo ngunemelan é ne nkpwelan nge nyeman, mbia jom be
Jehova, ésaé ya mo me ntyetyeni, a telé je asoé. A boéte bese b’aye yalan a
jo na, Amen.

16 Biyo’é a ny0 a biasé ésa wé nge nyia. A bote bese b’aye j6 na, Amen.



17 Biyo’é a mOt a vaa ndem nné si ya mot ba nye be to. A bote bese b’aye j6 na
Amen.

18 Biyo’é a ny0 a yale ndindim 6 li‘i zen a ke fefl. A bote bese b’aye jo na, Amen.

19 Biyo’é a ny0 a vite nya ntyi‘ane mejo0 ntabe, a monenyui, a nkus b’ayiane
yen. A bodte bese b’aye j6 na, Amen.

20 Biyo’é a ny6 a j6'6b6 a nga ésa, amu a maneya kuli éndelé ésa. A bote bese
b’aye jo na, Amen.

21 Biyo’é a ny0 a jO'0bo avale tit ézifi ese. A bote bese b’aye j6 na, Amen.

22 Biyo’é a ny6 a jo'6bb kale jé, ngon ésa, nge ngone nyia. A bote bese b’aye j6
na, Amen.

23 Biyo’é a ny0 a jo'6bo ntyia minga. A béte bese b’aye jo na, Amen.

24 Biyo’é a ny0 a bibi mo6t ba nye be to, asoé. A béte bese b’aye jo na, Amen.

25 Biyo’é a ny6 a nyone tane na a w6é mot a ne te étom. A bote bese b’aye jo6 na,
Amen.

26 Biyo’é a ny6 a bo te yemete mejo ya atifie di na, a bo me. A béte bese b'aye j6
na, Amen.

28 1 A ye bo na, nge w'aye tu’‘a vo’6l0 tyifie Jehova Zambe wdé, a ve ngule ya
bo metifie mé mese m’atifneti wo mdse wu, Jehova Zambe w6é a ye bete wo
yOp a daine meyofie mese ya si nyo:

2 a bibotane bina bise bi aye zu be wo, a koane wo, nge w'aye v6'010 tyifie Jehova
Zambe woé.

3 Ebotan j'aye kui be wo nlam, a ébotan j'aye fe kui be wo afup.

4 Ebotan j'aye kui bibuma ya nyéle joé, a bibuma ya si joé, a bibuma ya biyeme

bi6é, mfoane ya binyaka bioé, a bone ya mintomba mio6é.

Ebotan j'aye kui nkoé wéé a mbe’e wbdé w’atya’a bidi.

Ebotan j'aye kui be wo éyon w’anyin été, a ébotan j'aye fe kui be wo éyon wo

kui atan.

7 Jehova a ye bo na, besifie boé b’akold si a wosane wo b’aye boéban asu d6é:
b’aye zu wosane wo zene jia, b’aye viane mate asu doé mezene zafibwa.

8 Jehova a ye tifeti wo ébotan menda vOm w’anaane bidi, a mam mese wo futi
wo woé été, a ye fe botane wo si Jehova Zambe woé a ve wo.

9 Jehova a ye telé wo 6 bo ayoii e ne étyi be émien, aval ane a nga tifieti wo ;
nge w’'aye ba’ale metifie me Jehova Zambe w6é, a wulu mezene mé.

10 Nde meyofie mese ya si ny6é m’aye yene na 6 nto nloene j6é Jehova; a m’aye
ko wo wori.

11 Jehova a ye jalé wo ne lut mfa‘a ya bo wo mvaé, mfa‘a bibuma ya nyole j6é, a
bibuma ya biyeme bi6é, a bibuma ya si j6€&, si Jehova a nga tifeti beéso b6é
na, a ye ve wo.

12 Jehova a ye kui wo mbamba jome wé a ne édima, a ne na, yop, a ve mveiie ya
si joé éyoin mbu ya été, a botan ésaé ése ya mo moé: w'aye ve meyoi abui
bik6la, womien te nyon ékola.

13 Jehova a ye bo wo nld, sa njem: w’aye bo ve yOp, a w'aye bo si ; nge w'aye
v0'6l6 metine me Jehova Zambe w6é, mme m’atineti wo mose wu, a ve ngule
ya bo me,

14 a te yale fen a li'i ajo da ya mejo m’atifieti wo mose wu, mfa‘a ya mbo nnom,
nge mfa’a ya mbo nga, mfa‘a ya téfie bezambe befe a bo be bisaé.

15 Ve a ye bo na, nge w'aye bo te v6'0l6 tyifie Jehova Zambe wdé, a ve ngule ya
bo metine mé mese a memvinda mé m’atifieti wo mose wu, wbna biyo’é bina
bise bi aye zu be wo, a koane wo.

16 Biyo’é bi a ye kui be wo nlam, a biyo’é bi aye fe kui be wo afup.

17 Biyo’é bi a ye kui nkoé woé a mbe’e woé w'atya’a bidi.

18 Biyo’é bi a ye kui bibuma ya ny0le j6é, a bibuma ya si joé, mfoane ya biyeme
bi6é, a bone ya mintdmba midé.

19 Biyo’é bi aye kui be wo éyoi w’anyin été, a biyo’é bi a ye kui be wo éyoii w’ake
atan.

20 Jehova a ye |I6me wo meta, fiwd’an 6son, a melep, mam mese w'afuti wo woé
été na w'aye bo, akekui w'aye jaaban, a ke fe kui w'aye ji‘a jai; amu abé ya
mimb6ane mid6é, vom 6 nga li'i ma.

21 Jehova a ye tindi ébubua 6kon é kabeta’ane be wo, akekui a ye mane di'i wo
mfa’a ya si, mfa’a w'ake nyin été na 6 nyofie je.

22 Jehova a ye lepe wo a ékoé, a ayofie ny6, a mvusane ny0, a ayofn ane nduan,
a nkpwaté mekon, a jongd a mbun; bi aye tofie wo akekui w'aye jan.

23 Yope d6é e ne wo nlo y6p d’aye bo ane mvot, a si € ne wo mebo j'aye bo ane
étyé.

24 Jehova a ye bo mvefie ya si jo0é ve ndup a mbuluk: j'aye sise be wo é so’o yop,
akekui w'aye jaaban.

25 Jehova a ye bo na, 0 b6éban asu besine b6é; w’aye kold si a ke wosane be
zene jia, a w'aye viane mate be mezene zafibwa: a w’aye bebelan meyofie
mese ya si nyo été.

26 Mbime wo6é w’aye bo bidi ya anon ese ya yop, a betite ya si nyd; mote ya so
be momo. ]

27 Jehova a ye bibi wo a jote ya Egypte, a bitye, a bikot, a mintyafi, mbie 6 se
ngule ya saéban.

28 Jehova a ye bibi wo a nso’an étyi, a ndim, a njafiane fe’e nlem;

29 a w'aye ke w'abOp a zafie mds, aval ane ndindim w’abbpe dibi été, a mezene
moé m’aye bo te ke 6su mvaé: b’aye bo ve kpwe’ele wo a wolé wo biom melu
mese, te ke mot a ye nyii wo.

30 W’aye tifieti alu’'u be minga, a m6t mfe a ye viane bombo nye: w'aye 16i nda,
a w'aye bo te tabe été: w’'aye bé afup mindik, a w'aye bo te di bibuma ya été.

31 B’aye woé nném ényaka w6é mise m6é me 16, a w'aye bo te di jome ya été:
b’aye wolé éjakase joOé a ngu asu d6é, a b’aye bo te bulane wo je: mintémba
mioé mi aye veeban besifie boé, te ke moét a ye nyii wo.

32 Bo be fam b6é a bengone b6é b’aye veeban ayon afe, a mise méé m’aye fombo,
a ju’u yi be ngumba més: ngule ya wo wéé ve bo momo.

33 Ayof 0 ne te yem d’aye di bibuma ya si joé, a bisaé bi6é bise ; melu mese
w’aye yene ve ékpwe’ele a mfitan ;

34 nde te w'aye so’ étyi amu mam mise m6é m’aye yen.

35 Jehova a ye bibi wo a mbia ot mfa’a ya mebofi, mfa’a ya mebo, nnye 6 se ngule
a saéban, ataté abo doé si akekui ab6bon nld d6é yop.

36 Jehova a ye ke wo, a njo bote woé w'aye telé a j66 womien, mfa‘a ya ayofl 6
nji tame yem, to womien to beéso b6é; vom ate w’aye bo bezambe befe bisaé,
ba ya bilé a mekok.

37 W’aye bo jome ya semé, a nkana, a éfia b’atot, meyofie mese été vom Jehova
a ye ke wo.

38 W'aye ke afup 0 be’e abui mvoi, a w'aye kbane tyotyoé; amu bitanda’a bi aye
di je.

39 W'aye bé mefupe mindik a bale me, ve w'aye bo te nyu to vin, nge kbéane
bibuma ya été; amu bikukum bi aye di bie.

40 W'aye bi bilé bi olive minné mi si mi6é mise, ve w'aye bo te woban mbon ya
été ; amu élé j6é ya olive j'aye yoé bibuma.

41 W'aye biaé bo be fam a bo be binga, ve b’aye bo te bo émbdé; amu b’aye ke
minkom.

42 Bitanda’a bi aye nyone bilé bioé bise a bibuma ya si j6é.



43 Ntabe 6 ne zafie j6é w’'aye ke w'abete bete y6p a dafie wo ; a wo w’aye viane
ke w’asise sise si.

44 Nnye a ye ve wo ékola, a wo w’aye bo te kOlé nye: nnye a ye bo nld, a wo
w’aye bo njem.

45 Biyo'é bite bise bi aye kui be wo, a tofie wo, a koane wo, akekui w'aye jafi;
amu 6 nga bo te v0'6l6 tyifie Jehova Zambe w6é, mfa’a ya ba’ale metifie mé
a memvinda a nga tifieti wo:

46 bi aye tabe mfa’a woé ane ndem a jome ya semé, a mfa’a ya mvone boéte j6é
nnom éto.

47 Vom 0 nji bo Jehova Zambe wbé ésaé a mevak, a wé’6 mvaé nlem, amu afo’o
ya bidom bise;

48 ajo te w’'aye viane bo besifie b6é ésaé, ba Jehova a 16m be wo, 6 wo'o zaé, a
évé, a tabe soé, a jene bidm bise: nnye ate aye beté wo ébofité étyé tyifie
yop, akekui a ye mane jiane wo.

49 Jehova a ye soo ayofie ya wosane wo e so’Oyap, e so’o susu’a ya si ny0, aval
ane ndoé j'ayele; ayon ete w'aye bo te wé’6 de nkobg;

50 ayoi ete e ne ayo’ asu, te semé nndme mot, nge mvamane mongo,

51 nde d’aye di bibuma ya biyeme bi6é, a bibuma ya si j6é, akekui w’ aye jan; nde
fe d'aye bo te li'i wo fon, mfefé vin, nge mbon, nge mfoéane ya binyaka bioé,
nge bone ya mintdbmba mi6é, akekui b’aye tindi wo 6 jafi.

52 B’aye dili wo bita mimbé mi aka’a mioé mise, akekui meka’a m6é me ne nlofian
Oyape y6p a ngu, mme 0 nga buni, m‘aye ku, si joé ése; a b’aye dili wo bita
mimbé mi aka’a mi6é mise si joé ése, nje Jehova Zambe w6é a veya wo.

53 W'aye di ébuma ya nyodle joé womien, minséne ya bo be fam b6é a bengone
b6é, mbe Jehova Zambe w6é a nga ve wo, amu ndilane ya bita a nju’u ya
besine b6é b’andenele wo.

54 Fam é ne be mia é ne nte'an, é dafe fe ébobot, j'aye fomb6 monyafie wbé
mbia be mis, a fombd fe minga wé a bo t6é jé, ba mebuka’a ya bone bé b'ali’i
be nye mbia be mis;

55 ajb te a ye bene ve be mins6ne ya bone bé a ye di, amu jom é nji fe beta lii
nye, amu ndilane ya bita a njuk, mbie besifie b6é b’ aye ndefiele wo mimbé
mi aka’a mi6é mise.

56 Minga a ne nte’an a ébobot be mia, nyd a ne te ve'ele telé abo dé si amu nte’an
a ébobbot, a ye fombé nnéme wé a bo t6é jé mbia be mis, a mona fame wé, a
ngo jé,

57 a nkefielé mone wé w’aso fandane mebo jé, a bone bé a ye biaé; amu a ye di
be asoé vom a jene bidom bise, amu ndilane ya bita a njuk, mbie besine b6é
b’aye ndefiele wo mimbé mi aka’a mi6é.

58 Nge w’aye bo te ve ngule ya bo mejo mese ya metine ma me ne ntilan kalate
nyd, ane w’aye ko jéé di € ne ététok a angdndo wofi, e ne na, JEHOVA ZAMBE
WOE;

59 éyon éte Jehova a ye bo bibubua bi6é jome ya semé, a bibubua ya mvofie bote
joé, mbie bi ne beta bibubua, bi bi atabe ayap, a mbia be akon, mbe b’atabe
fe ayap. )

60 Nde fe a ye beta zu akone ese ya Egypte be wo, di 6 nga ko wofi; nde d'aye
kabetane be wo.

61 Nalé fe 0kon 0se, a ébubua ése, é ne te ntilane kalate metifie nyd, Jehova a ye
zu bie be wo, akekui w'aye mane jan.

62 Mi aye li'i tane bote tyotyoé, vdbm mi nga to abui ane ateté ya yop; amu 6 nji
v0'6l0 tyifie Jehova Zambe woé.



63 A ye bo na, aval ane Jehova a nga va’a mia mfa‘a ya bo mia mvaé, a f6l6 mia,
aval ete nde Jehova a ye va’a mia mfa‘a ya tindi mia mi jan, a jiane mia; nde
b’aye té mia si mfa’a w'ake nyin été na, 6 nyofie je.

64 Jehova a ye tyamelane wo meyofe mese été, ataté susu’a si jia akekui susu’a
si fok; vOm ate w’'aye bo bezambe befe bisaé, ba 6 nji yem, to womien to
beéso bdé, ba ya bilé a mekok.

65 Nlem w’aye bo te j6'6b6 wo si meyofie mete été, a abo si d6é d'aye bo te yen
awo’an : ve Jehova a ye ve wo vom ate nlem 6 fo'6ban, a mis me kele’ m’adim,
a nsisim 0 kotok;

66 w'aye tabe ényine j6é biyebe nge w’aye nyifi; w'aye ko woii mése ba alu, a te
ke tu’a tabe ényifie j6é benya mebunu.

67 Mam me tyé w'aye jo na, Ngo’o nge ngé’é é nto! Mam me ng6é w’aye jb6 na,
Ngo’o nge tyé é nto! amu wofiie ya nleme w6é w'aye ko woil, a fiyenane ya
mise moé w’aye yen. ]

68 Nde Jehova a ye beta ke wo Egypte bemiel été, zen me nga j6 wo na, W'aye
bo te beta yene je : vom ate mi aye kuane miabebien mfa’a besine benan a
bo belo be fam a belo be binga, a te ke mot a ye kuse mia.

29 1 Mejb ya élat Jehova a nga tifieti Moise na a bo bone be Israél si ya Moab,
mme ma, te lafi élat a nga bo Horeb.

2 Ane Moise nga loen Israél ase, a jo bbt na, Mi maneya yene mam mese Jehova
a nga bo Pharaon si ya Egypte, mise menan me 16, a bebo bisaé bé bese, a si
jé ése;

3 beta meve’ele mise moé me nga yen, mendem, a bitua bi mam bete:

4 ve Jehova a nji ve mia nleme ya yem, a mise ya yen, a melo ya wok, azukui
mose wu.

5 Ane me nga wulu mia mimbu mewém menyin fé été: mengémesane menan mi
be’e me ne te ja ntuk a ékondé joé é ne wo abo é ne te ja ntuk.

6 Mi nji di fembé, nalé fe te nyu vin nge binyunyui bi ne ngu ; nde te mi a ye
yeme na, ma me ne Jehova Zambe wonan.

7 Eyon mi nga kui vébme ny0, Sihon njo béte ya Hesbon, a Og njo bote ya Basan,

be nga ko6l6 si a zu wosane bia, ane bi nga béé be :

8 ane bi nga nyofie si jap, a ve je Berubénite, a Begadite, a étun ayone
Bemanassite, é bo ngape jap.

9 Ajb6 te mi ba’ale’e mejo ya élate ji, a bo fe me, nde te mam mese mi aye bo
m’aye ke Osu.

10 M6se wu mia bese mi atebe asu Jehova Zambe wonan; minlé mi béte mienan,
meyofie menan, bemvendé benan, a bivete bienan, befam bese ya Israél,

11 aydbme bone denen, binga benan, a ntabe 6 ne minkane mi6é été, ataté nyo a
tya wo nja’a akekui ny6 a lape wo mendim ;

12 nde te w'aye nyin élate ya Jehova Zambe woé été, a ngana a nga kan, mbie
Jehova Zambe w6é a bo wo mése wu ;

13 nde te fe a ye telé wo mdse wu 6 bo ayofie bét be émien, a nnye a ye bo
Zambe be wo, aval ane a nga kobd wo, avale fe ane a nga tineti beéso béé,
Abraham, a Isaac, a Jacob.

14 Nalé fe me nji bo élate ji a ngana ny6 be mia étam,

15 ve be nyd a tele va mOGse wu nsamba wongan asu Jehova Zambe wongan, nalé
fe be ny6 a ne te bo va mése wu nsamba wongan.

16 (amu mi ayem aval ane bi nga tabe si ya Egypte, avale fe ane bi nga zu I6te
zafie meyon mi nga tulan été ;

17 a mi maneya yene mbia be biém biap, bengunemelane bap, ba ya bilé a mekok,
argent a or, be nga to be be) ;



18 a za bo na, fam ézifi j'aye bo be mia, nge minga, nge nda bét, nge ayofi, nyo
nlem w’akofelane mose wu a li'i Jehova Zambe wongan, a ke bo bezambe ya
meyone mete bisaé ; a za bo fe na, ndi w'abiaé z6f a Oveta 6 bo zafie jenan ;

19 nde a ye bo na, éyoi a wo'6 mejo ya biyo’é bite, a ye botan émien nleme été,
a jo na, M’aye bi mvo’é, ja’an m’awulu ntipe ya nleme wom été, mfa‘a ya jiane
jom é ne mendim nsamba ya jOm é ne nkot.

20 Jehova a ye bo te jamé nye, ve éyon éte ayaa Jehova a abane dé bi aye kui
Otita ya ndamane mot ate, a biyo’é bise bi ne ntilane kalate nyo bi aye tabe be
nye, a Jehova a ye tyame j6é dé mfa’‘a ya yoOpe di si.

21 Nde Jehova a ye kandé nye meyofie mese ya Israél été na, a toban abé, aval
ane biyo’é bise ya élat é ne ntilane kalate metifie ny6 me né.

22 Nde miaé b6t w'aye zu, bone benan b’aye k6l6 si mvuse jenan, a fulane fe mot
ya ayofl afe a ye so si é ne Oyap, b’aye jo, éyoin b’ayene bibubua ya si éte, a
akon Jehova a nga ve je é kon ;

23 a yene fe na, si ya été éte ése é ne soufre, a nku, a Nyofian nduan, é ne fe te
mbéan, te ke wum bibuma, a éjili'i te faa été, aval ane njiane ya Sodome a
Gomorrhe, Adma a Tseboim, mbe Jehova a nga jian a ayaa, a iwd’an abé :

24 meyofie mete mese m’aye jO na, Amu jé Jehova a boya si éte avale di ? ay6iie
ya beta ayaa ny0 d’asu’ulan aya ?

25 Eyofi éte bét b’aye j6 na, Amu be nga li'i €late ya Jehova, Zambe ya beésa bap,
nje a nga bo be éyoi a nga soo be si ya Egypte,

26 ve viane ke bo bezambe befe bisaé, a kafie be, bezambe ya be nji yem, mbe
fe a nji ve be :

27 ajo te ayaa Jehova e nga yoi mfa‘a ya si éte, a zu je biyo’é bise bi ne ntilane
kalate nyo0 ;

28 ane Jehova a nga lalé be si jap éte a 6lun, a ayok, a beta ayaa, a wua be si fe,
aval ane e ne mése wu.

29 Biom bi ne asoé bi ne biome ya Jehova Zambe wongan ; ve biém bi ne nkulan
bi ne biobm biangan a bi ya bone bangan nném éto, nde te bi aye bo mejé mese
ya metife ma.

30 1 A ye bo na, éyofi mam mete mese me kuiya be wo, bibotan a biyo’é¢, mbie
me teléya asu d6é, a w’aye simesane me meyone mese été, vom Jehova
Zambe woé a titaneya wo,

2 a w'aye bulane be Jehova Zambe wéé, a ve tyifie j&¢ mewok aval ane mam mese
m’atifieti wo mose wu me né, womien a bone b6€é, a nleme woé 0se, a nsisime
woé Ose ;

3 éyon éte Jehova Zambe wo6é a ye kbfielan éto joé ya nkdom, a ko wo éngdngo,
nde a ye beta bulan a kdbane wo mfa‘a meyofie mese, vom Jehova Zambe woé
a nga tyamelane wo.

4 Nge biwua si bi béte bi6é bivo’o bi to mesusu’a ya ybép, Jehova Zambe w6é a ye
k6éane wo 0 so vom ate, a nyone fe wo 6 so vom ate :

5 a Jehova Zambe w6é a ye zu wo si beéso b6é be nga bili, a w'aye nyoiie je ;
nde a ye bo wo mvaé, a folé wo a dafe beéso boé.

6 Nde fe Jehova Zambe wo6é a ye tyi’ atyele ya nleme w6é, a nleme ya mvoie
béte joé na, 6 nye’e Jehova Zambe woé a nleme wbé 6se, a nsisime woé Ose,
ane w'aye nyinf.

7 Nde Jehova Zambe woé a ye futi biyo’é bite bise be besifie b6€é, a be ba b’avini
wo, be nga kpwe’'ele wo.

8 Nalé w’aye bulan a ve tyifie Jehova mew0k, a bo metifie mé mese m’atineti wo
maose wu.



9 Nde Jehova Zambe wéé a ye jalé wo ne lut mfa‘a bisaé bise ya mo méé, mfa’‘a
bibuma ya nyodle j6é, a bibuma ya biyeme bidé, a bibuma ya si j6é, mfa‘a ya
bo wo mvaé: amu Jehova a ye beta va’a wo mfa’a ya bo mvaé, aval ane a nga
va’'a beéso boé;

10 nge w'aye ve tyifie Jehova Zambe woé mewodk, a ba’ala metifie mé a memvinda
me ne ntilane kalate metifie nyd; nge w’aye kbéfelane be Jehova Zambe wéé a
nleme woé 6se, a nsisime woé Ose.

11 Amu atifi m’atifieti wo mdse wuna di, e nji dafie bo wo ayaé, nalé fe e nji bo
oyap.

12 E nji bo yOp été, ane w'aye j6 na, Za a ye ke bia yop été, a zu bia de, a ve bia
de bi wok, nde te bi aye bo de ?

13 Nalé fe e nji bo mafe yat, ane w’aye jo na, Za a ye dane bia man, a zu bia de,
a ve bia de bi wok, nde te bi aye bo de ?

14 Ve ajo te e ne fo’'o wo bebé, anyu doé été, a nleme wéé été, nde te w'aye bo
de.

15 Tame yen, mbése wu me teléya wo ényifi a mvaé, a awu a abé ;

16 vOm m’atifeti wo moOse wu na, 6 nye'e Jehova Zambe wdé, mfa‘a ya wulu
mezene mé, a ba’ale metine mé a memvinda a minjéan, nde te w’aye nyii a
f6é, a Jehova Zambe wéé a ye botane wo si wake nyin été na w'aye nyofie je.

17 Ve nge nleme wbé w’'aye koiielane zene fe, a 6 bo te wok, ve dutubane zene
fe, a kafie bezambe befe, a bo be bisaé;

18 m’alepe mia moOse wu na, mi aye fo’o jai ; mi aye bo te tabe si éte melu abui,
mfa’a w’adafie Jourdain na, 0 ke nyin été a nyofie je.

19 M’aloene y6p a si bi bo bengaa ya bo’ol6 mia m6se wu na, me teléya wo ényin
a awu, ébotan a biyo’é : aj6 te tobe’ ényin, ndemben w’aye nyifi, womien a
mvoie béte joé ;

20 mfa’a ya nye’e Jehova Zambe wéé, a ve tyifie jé mewOk, a kabetane be nye ;
amu nnye ate a ne wo ényif, a nté ya melu méé ; nde te w'aye tabe si Jehova
a nga tifeti beéso b6é, Abraham, Isaac, a Jacob, na, a ye ve be.

31 1 Ane Moise a nga ke kate Israél ase mejé mete.

2 Ane a nga jo be na, Mése wu me nto mimbu ntet a mewdm mebaé; me se
ngule ya beta kui atan a zu été; a Jehova a maneya joO me na, W'aye bo te
dafie Jourdain nyo.

3 Jehova Zambe wéé, nnye a ye dafl Osu viGé; a ye jiane meyone mete asu doé,
a w'aye vambane me: nde Josué, nnye a ye dafi 6su vidé, aval ane Jehova a
nga jo.

4 Jehova a ye bo me aval ane a nga bo Sihon ba Og, bejo b6éte ya Beamoréen, a
si jap; mbe a nga jian.

5 Nde Jehova a ye ve mia me, a mi aye bo me aval ane a tifi ese me nga tineti
mia e né.

6 Bo’o ngu, a ayo’o nlem, te ko wofi, nalé fe te f6'6bane me: amu Jehova Zambe
woé, nnye ate a wulu nsamba woéé; a ye bo te jo'é wo, nge li'i wo.

7 Ane Moise nga loene Josué, a jO nye mise me Israél ase na, Bo’o ngu, a ayo’o
nlem: amu w’aye ke a béte ba si Jehova a nga tifieti beésa bape na, a ye ve
be; a w'aye ve be je é bo ngape jap.

8 Jehova, nnye ate a wulu 6su vi6é; a ye tabe be wo, a ye bo te j6o'é wo, nge li’i
wo: te ko won, nalé fe te fo’0ban.

9 Ane Moise a nga tili metifie mete, a ve me beprétre bone be Lévi, be nga bo be
beke’e éwolo élate ya Jehova, a bemvendé bese ya Israél.

10 Ane Moise a nga ve be atifi, a jo na, Mimbu mise zanbwa, éyofi mimbu mite mi
aye man, ngum éyoine ya mbu njé’ane biom, éyoi féte ya bibem j'aye kpwan,



11 éyon Israél ase a zuya tebe asu Jehova Zambe wo0é vOm émien a ye top, w'aye
lafie metifie melo me Israél ase.

12 Sula’ane bot, befam a binga a aydome bon, nalé fe ntabe wéé 6 to mimbé mi
aka’a mioé été, nde te b’aye wok, a ye’é, a ko Jehova Zambe wbnane wof, a
ve ngule ya bo mejé mese ya atifie di:

13 nde te fe bone bap, be nga to te yem, b’aye wok, a ye'é ko Jehova Zambe
wonane wof, nté 6se mi aye tabe si vom mi adafie Jourdain a ke nyofie je.

14 Ane Jehova a nga jO Moise na, Tame yen, melu w’ayiane wu me nga zu bebé:
lo’ene Josué, mi ke liti menyo nda éndelé ya bisulan, ane m’aye lepe nye. Ane
Moise ba Josué be nge ke, a liti menyo nda éndelé ya bisulan.

15 Ane Jehova a nga yené mfa’a ya Nda Endelé a to nsum nkut été: ane nsum
nkut 6te 6 nga tebe mbé ya Nda Endelé yop.

16 Ane Jehova a nga jO Moise na, Tame yen, w'aye bémbo6 vom beéso bdé be bo;
a bote b’aye kol si, a bo bijab0 ya tofie zesé bezambe ya si éte, vOm b’ake
tabe be be, a b’aye li'i ma, a tyam élate jam me boya be be.

17 M0Os 6te ayaa dam d’aye yo6ie be be, a m’aye li'i be, a m’aye solé be asu dam,
nde b’aye diban, a mbia be mam abui a minjuk bi aye kui be be; nalé b’aye jo
mos 6te na, Ke mbia be mam ma me kuiya be bia amu Zambe wongan a nji
bo be bia?

18 Nde m'aye fo’o solé asu dam mos 6te amu mbia be mam mese b’aye mane bo,
vOm be maneya koielan a téfie bezambe befe.

19 Ajo te tila’ane jia ji ajo denan, 6 ye'ele fe je bone be Israél: futi'i je menyu
map été, nde te jia éte j'aye bo ngaa wome ya bo’ol6 bone be Israél.

20 Amu éyoil m’'aye mane ke be si me nga tifieti beésa bap, si menyafi a woé bi
alen, a b’aye mane di a jalé mebum, a vem ; éyof éte b’aye kbfielan mfa‘a ya
bezambe befe, a bo be bisaé, a tyame fe élate jam.

21 A ye bo na, éyoil mbia be mam abui a minjuk bi maneya kui be be, jia ji j'aye
kafiete mam asu dap aval ane ngaa; ami mvofie bote jap j'aye bo te vuane je
menyu map été: amu m’‘ayem befe’e b’ave’e mose wu, éyon éte me ngenan te
ke be si me nga tifeti.

22 Nalé Moise a nga tili jia éte mos Ote, a ye'ele je bone be Israél.

23 Ane a nga tu’a j6 Josué mone Nun nya njdane na, Bo’o ngu, a ayo’o nlem; amu
w’'aye ke bone be Israél si me nga tifieti be: a m’aye tabe be wo.

24 A nga bo na, éyofi Moise a nga mane tili mejo ya metifie mete kalate, akekui
me nga man,

25 ane Moise a nga tifieti Belévite, ba be nga to be beke’e éwolo élate ya Jehova,
a jo na,

26 Nyonane kalate metifie ny6, mi futi nye fefel éwolo élate ya Jehova Zambe
wonan, nde te a ye bo ngaa ya bo’ol6 wo vom ate.

27 Amu m’ayem ane 6 wo’6 ben njoan, a ntipe woé: tama yenan, éyoi me ngenan
me vee be mia mbése wu, ve mi maneya bo mame ya ben njéane Jehova;
ngumane ke éyoin me wuya?

28 Sula’ane bemvendé ya meyoifie menan bese vim me to, a bivete bienan, nde
te m’aye kob6 mejé ma melo map été, a loene yOp a si bi bo bengaa ya bo’ol6
be.

29 Amu m’ayeme na, éyofi me wuya, mi aye ndamane miabebien nya ndamane,
a yale fe a li'i zen me nga mane tifieti mia; nde abé d’aye tObane mia melu
m’aye su’ulan; amu mi aye bo jam e ne abé mise me Jehova, a sofie nye a yaa
amu mimboane ya mo menan.

30 Ane Moise a nga tote bifia ya jia jina melo me ngum nsamba 0Ose ya Israél,
akekui bi nga man.



32 1 Ke'e melo, A yop, wona m’aye kobo;
Si é wo'6 fe mejbé ya anyu dam.
2 Nye’elane wom w’aye toé aval ane mvei
Nkobd wom w’aye kui aval ane élo’o j'akui,
Avale fe ane éfop j'akui nte’an obut,
Aval ane nya mvefie a kui bilo’o yop.
Amu m’aye kafiete joé Jehova :
Lita’ane na, Zambe wongan a ne anen.
4 Ako'o te, ésaé jé é ne nya z0s00 ;
Amu mezene mé mese m’atdne nya ntyi‘ane mejoo :
A ne Zambe ya z6s0 a te mbia jam,
A ne nya ntyi‘ane mam a z0s0.
Be nga bo nye zene ya éndaman,
Be nji ke bo bone bé, jam ete e nto éyeme jap;
Be ne mbia ékotekot e miaé boét.
6 Ye nalé mi abulane ya’ane Jehova,
A b6t mi ne mekut a te fek ?
Ye a nji bo éso wbé a nga kuse wo?
Nnye a nga bo wo, a telé fe wo.
7 Simesa’ane melu ya koa,
Fase’e mimbu ya miaé mi b6t abui;
Sili" éso, a ye liti wo,
Sili'i bemvendé boé, b’aye kate wo.
Eyofi Ny6 a Dafie YOp a nga ve meyoi mengape map,
Eyof a nga kandé bone be bot,
A nga telé meyofi minné
Aval ane tafie bone be Israél é né.
9 Amu ngape ya Jehova é ne béte bé ;
Jacob a ne ngap asimba ya akape dé.
10 A nga koé nye nkote si été,
Fute fé été vom a ne ve mifiyon betit ;
A nga b6mane nye ne kpwok, a nga kale nye,
A nga ba’ale nye ane nyia dise wé.
11 Aval ane ndo6é j'ake j'afo’6 dumba’a dé,
A lebelan bone bé yop,
A nga lamé mefape mé, a nga nyofie be,
A nga be’e be mefape mé yop.
12 Jehova étam a nga wulu nye,
Zambe ya ayof afe a nji bo nsamba wé.
13 A nga tindi nye a wulu mevome ya si nyé me ne mimbetane yop,
Ane a nga di bibuma ya afup ;
Ane a nga tindi fe nye a vili woé 6 so’ ako’ été,
A mbon 6 so’ ayet ako’ été ;
14 Elili'iti menyafl é so’o mbam binyaka a menyan m’aso mbam mintdomba,
A fulane mevoiie bone mintdomba,
A beydom mintdmba ya mvofie mintdbmba ya Basan, a bikela,
A fulane fe nlisi a dafi mvaé;
Nalé fe 6 nga nyu vin é so’o metyi ya bibuma mindik
15 Ve Jeshurun a nga vem, a tyafiete mebo:
O nto avem, 60 maneya bo anen, 6 nto ékokon;
Eyon été a nga li'i Zambe a nga bo nye,
A yen Ako’o ya nyiane wé tybtyoé jam.

16 Be nga tindi nye a bo aban a bezambe a nji yem;
Be nga sofie nye a yaa a mbia be mam.
17 Be nga tyi'i mbia minsisim betit, mi nji bo Zambe,
A tyi'i fe bezambe be nji yem betit,
Mimfefé bezambe mi nga su’ulane kui,
Mmie beéso benan be nji ko wi.
18 O ne te simesan Ako’ e nga kobméne wo,
A 6 maneya vuane Zambe a nga biaé wo.
19 Ane Jehova a nga yene jam ete, a vini be,
Amu nsofian bo be fam bé a bengone bé be nga sofne nye.
20 Ane a nga jo na, M'aye solé be asu dam,
A m’aye yen ane b’aye su’ulan:
Amu be ne miaé bot 6 ne étua ézezam,
Be ne bon, z0s6 a ne be momo.
21 Be nga tindi ma me bo aban a jom é nji bo Zambe ;
Be nga sofie ma me yaa a bemomo be mam map :
Nde m’aye tindi be be bo aban a ba be nji bo bot;
M’aye sofie be be yaa a ayon e ne akut.
22 Amu ayaa dam e maneya koban nduan,
Nje j'ayof akekui édo’o Sheol si,
A di'i si ny6 a bibuma ya été,
A tui mimnkémba’a minkdél nduan.
23 M’aye vise be mam abé yop ;
M’aye wua be mekone me élaé mam:
24 B'aye kot a zaé, a di'iban a beta ayon
A mbia njanan;
M’aye lI0me be mesoiie betit,
A fulane fe nsu bilofielofielane ya mbuluk.
25 Mfa’a ya atan nkpwaté mekon w’aye li'i bote bingdngo,
A mfa’a ya menda été, beta wof
W'aye jian ndémane mot ba éndun ngon bebaane,
Nyafiabé ba moét a ne nlé nyup bebaane.
26 Me nga j6 na, M’aye tyamelane be dyap,
M’aye bo na, bot te fe simesane be;
27 Nge te me nga ko wofie na, jam ete ese e za sofie besifie bap,
E za bo na, b6t b’atebe be ngame yat b’aye tyi’'i ékotekot,
Be za j6 na, wo wongan 6 nto mbetane yop,
A Jehova a nji bo jam ete se.
28 Amu be ne ayoi e ne te mbondane fek,
A fe’ é nji bo be be.
29 Ngo’o nge be to fiyeman, ane be na yem ajo di,
Ane be ne fas asu’ulane dap!
30 Mo6te wua a ne titane toyini bot aya,
A bote bebaé be ne tulu betoyini awom fé aya ?
Nge te na, Ako’o dap e kuaneya be,
A Jehova a veya be mo map été ?
31 Amu ako’o dap e nji bi aval ane Ako’o dangan
a’ane besine bangan bebien be to betyi'i mejo.
32 Amu ndi’i wop w’aso ndi’i ya Sodome,
W’aso mefup ya Gomorrhe:
Bibuma mindi’i biap bi ne bibuma bi z06A,
Bisafie biap bi ne ayo:



33 Vin jap é ne nsule benyo,
Akape nsule ya beviet

34 Ye jame di e nji naaban be ma,
Ndiban akume dam été?

35 Akuna’a e ne jome jam, a meya‘’ane ya mam,

Eyorie ya abo dap d’aye sendé :
Amu modse ya nju’u wop 0 nto bebé,
A mam m’'aye kui be be m’aye zu avo.
36 Amu Jehova a ye tyi'i bote bé mejo,
A joban ajo bebo bisaé bé;
Eyofi a yeneya ne ngule jap é ké6loya,
A mot a nji fe li'i,to nyd a ne ndiban, to nyé a wulu zesé.
37 Nde a ye jO6 na, Bezambe bap be ne vé,
Akok, vOm be nga sob0 été;
38 Mbe be nga di avoiie ya betit be nga tyik,
A nyu vin ya mimveane binyunyui miap?
Be tame koOl6 si a vol6 mia,
Mbe be tame bo beba’ale benan.
39 Yenan éyoiie ji na,ma, mamien, me ne nye,
A Zambe mfe a nji bo hsamba wom :
Ma m’aw0é, ma fe m’ave ényii;
Ma m’aba’é, ma fe m’ayete ;
Te ke mbt a ne ngule ya vaa jom mo mam.
40 Amu m’abete wo wom mfa’a ya yop,
A j6 na, Ane me vee nnom éto.
41 Nge m’abafi ngemban nkpwaté mekdéne wom,
A wo wom w'abi ntyi'ane mam;
M’aye kune ba b’atebe me ngame yat,
A m’aye ya’ane ba b’asifie ma.

42 M'aye bo na, mekorie bilaé mam me so’ a metyi,

A nkpwaté mekdone wom w’aye di minson;
Metyi mete me ne metyi ya ba be nga wéé a ma ya minkém,
M‘aso nlo bivete ya ngame yat.
43 Va’'an, A mia meyoi, mia be bote bé:
Amu a ye kune metyi ya bebo bisaé bé,
A ve bot be ne nye ngame yat mekuna’a,
A ye fe bo metuna’a ajo ya si jé, mfa’a ya bote bé.

44 Ane Moise a nga zu kobd mejé mese ya jia ete melo me bot, émien, a Josué
mone Nun.

45 Ane Moise a nga sondo kob0 Israél mejé mete mese;

46 ane a nga jo ba na, Va’ane minlem mfa’a ya mejé mese m’akafiete mia mose
wu, mme mi aye tifeti bone benane na, be ba’ale mboane ya été, me ne na,
mejo mese ya metine ma.

47 Amu jam ete e nji bo mia zesé jam; amu na e ne mia ényifi, nalé fe zene ya
jame ete nje mi aye tabe melu abui si éte, mfa’a mi adafie Jourdain a ke nyone
je.

48 Ane Jehova a nga kobd Moise mos 6te 6biene na,

49 K6l6°0 si, 6 ke nkol Abarim wu, akekui nkdle Nebo, 6 ne si ya Moab, fiwb 6 ne
ndoba’ane a Jericho; a yene si ya Canaan, nje m’ave bone be Israél na, é bo
jome jap;

50 a wu fe nk6 mfa’a w’ake bet, a ke be bote boé, aval ane Aaron monyofi a nga
wu nkole Hor, a ke be bote bé:



51 amu mi nga tyam atifie dam zane ya bone be Israél mfa’a mendim me Meriba
ya Kades, fé ya Tsin; amu mi nji telé me étyi zafie ya bone be Israél.

52 Amu w'aye yene si é ne wo 0su; ve w'aye bo te ke woé a nyine si m’ave bone
be Israél.

33 1 Mbotan Moise mobte ya Zambe a nga botane bone be Israél te na a za
wo’ok, iwo ote wu.
2 Ane anga jo na,
Jehova a nga so Sinai,
A ko6l6 si mfa’a ya Séir a zu be be,
A nga faé mfa’a ya nkdle Paran,
A nga so vom mewodm betoyini ya bét be ne étyi be to :
Atifie ya nduan e nga to mbo nn6me wé aj6é dap.
3 Ya, a nye’e bot;
Bote bé bese be ne étyi be ne wo woé été:
Be nga tabe si mebo moé;
Mot ase a ye nyoiie jom mfa’a ya mejé méé.
4 Moise a nga tifeti bia atin,
Ngap mfa’a ya nsamba ya Jacob.
5 A nga to njo bot Jeshurun,
Eyofi minlé mi bét mi nga sulan,
Meyofie mese ya Israél nsamba wua.
6 Ruben a nyinik, a bo te wu;
Nalé fe bote bé be bo’o te bo tyotyoé.
7 Jina nje é ne ébotan ya Juda, ane a nga jo na,
A Jehova, wo’6 tyine ya Juda,
A zu nye bote bé été.
A nga sufi a mo mé aj6é dé émien ;
A wo w'aye bo mvold ya wosane besife bé.
8 Mfa'a ya Lévi a nga jb na,
Thummin a Urim wéé bi ne be z6s6a moéte woé,
Ny6 6 nga ve’ele mfa’a ya Massa,
Nyé mia nye mi nga sun mfa’a ya mendim me Meriba;
9 NyO a nga jo ajo ésa wé, a ajo nyia wé na, Me nji yene nye;
Nalé fe a nji meme bobenyarie bé,
Nge yeme bone bé émien:
Amu be ba’aleya njéane woé
A ba’ale élate joé.
10 B'aye ye'ele Jacob minjoane midé:
A ye'ele fe Israél metine moé:
B’aye telé encens asu doé,
A betit be ne mimveane b’adi’'i nduan mingum autel w6é yop.
11 A Jehova, bota’ane biom bié,
A kanese ésaé ya mo mé :
Ji'i mengetef ya ba b’akolo si a wosane nye,
A ba b’asifie nye, be bo te fe beta kolo si.
12 Mfa’a Benjamin a nga j6 na,
Ny6 Jehova a nye’e a ye tabe mvo’é fefele jé;
A buti nye nté mos 6se
Nnye a tabe nye meteta
13 Mfa’a ya Joseph a nga jb na,
Si jé é bo’ ébotan be Jehova,



Amu bidim bi bibme ya yop, amu élok,
A amu édo’o j'ayetebe si,
14 A amu bidima bi bidm ya bibuma bi j6p
A amu bidima bi biom ya fiyaéane bengon,
15 A amu biome ya 0su ya minkole mito
A amu bidima bi biome ya bone minkdle nn6m éto.
16 A amu bidima bi bidme ya si ny0 a afo’o ya été.
A mbamba nkémbane ya nyd a nga to mon ézi'ili élé été.
Ebotan éte é za’a nl6 Joseph,
A ab6bdéne nld ya ny6 a nga kandane bobenyafie bé.
17 J6m j'ataté bialé mbam binyaka wé, é&jijin nje é ne jome jé;
A minla’a mié mi ne minla’a mi nyat:
Mmie a ye tindi mie meyofie mese, ja’ane mesusu‘a ya si nyo :
Mbe be ne mewOm betoyini ya Ephraim
Mbe be ne betoyini ya Manassé.
18 Mfa’a ya Zabulon a nga j6 na,
Va’'ak, A Zabulon, nkuian w’akui atan ;
A wo, A Issacar, menda bindelé moé été,
19 B’aye loene meyoil mfa’a ya nko6
VOm ate b’aye tyi'i mimveane ya z06s0 :
Amu b’aye vili afo’o ya man,
A akum e sol6 nsele’ été.
20 Mfa’a ya Gad a nga jo na,
Ebotan a ny6 a nene Gad:
A to aval ane ngal nbwefibwem
A nyape wo, ya, abébbne ya nlo.
21 Nnye fe a nga ve émien ngape ya 0su,
Amu vOm ate ngape ya mve metifi € nga naaban ;
Ane a nga zu nsamba ya minl6 mi bot;
Nnye a nga bo z0s0 ya Jehova,
A minjéane mié mfa’‘a ya Israél.
22 Mfa’a ya Dan a nga jo na,
Dan a ne mon fbwenbwem,
Nnye ate a y66 a so’o Basan.
23 Mfa’a ya Nephthali a nga jo na,
Wo Nephthali, njalan a mvam ne lut,
A njalan a ébotane ya Jehova,
Bii’ mfa’a jop d’atéo , a sud.
24 Mfa’a ya Asser a nga jo na,
Asser a bo’ ébotan mfa‘a ya bon ;
Bobenyarfie bé be kafiese’e fe nye,
Nnye fe a dubu’ abo dé mbon été.
25 Mimfeta’a mioé mi aye bo étyé a mvot ;
Aval ane melu m6é me né, aval ete fe ngule joé j'aye bo.
26 Mot a nji bo aval ane Zambe, A Jeshurun
Nnye a ke a wulu’u a bete’e yop mfa’a ya vol6 wo,
A wulu yop été a z6s6 wé.
27 Zambe ya nndm éto a ne éto joé ya tabe,
A mo mé ya melu mese me ne wo si.
Ane a nga tindi besifi 0su vioé,
A j6 na, Ji'an.
28 Nde Israél a to mvo’é,



Anjefi Jacob é to étam,
Si ya fon a mféfé vin été
Ya, yope dé d’atolo élok.

29 Meva’a me nto be wo, A Israél:

Za a ne aval ane wo, bot Jehova a nga nyii,
Ebene ya mvolane woé,

A nkpwaté mekon ya duma déé !

Besifie b6é b’aye suu bebiene si a wd’6 wo ;
A w'aye tibi bito biap ya bikondd’é yop.

34 1 Ane Moise a nga kol6 minje’ese ya Moab, a bet a ke nkble Nebo, ab6bdone

Pisga, nnye a ne ndoba’ane a Jericho. Ane Jehova a nga liti nye si se ya
Galaad, akekui Dan,
a Nephthali ase, a si Ephraim a Manassé, a si se ya Juda, akekui man me ya
mvus,
a si ya Sud, a Nje’ese ya mbi‘ili Jéricho nlam melen, akekui Tsaor.

Ane Jehova a nga jo nye na, Nyina é ne si me nga tifieti Abraham, a Isaac, a
Jacob na, M’aye ve je mvoie bote j6é: me veya wo ngule ya yene je a mise
moOé, ve w’'aye bo te dane woé.
Nalé ate Moise mbo ésaé Jehova a nga wu wéé si ya Moab, aval ane nj6éane
Jehova 0 nga to.
Ane a nga jame nye mbi‘ili été si ya Moab ndéba’ane a Beth-Peor : ve te ke
mot a yeme sofie jé azukui mése wu.

Moise a mbe mimbu ntet a mewO6m mebaé éyofi a nga wu: mise mé me nji bo
bijujuk, nge ngule ya nydle jé é tame tek.

Ane bone be Israél be nga yi Moise minje’ese ya Moab tafie melu mewém mela:
nalé melu ya du be nga yi Moise me nga man.

Ane Josué mone Nun a nga jaé nleme ya fiyeman ne lut! Amu Moise a nga
mane beté nye mo : ane bone be Israél be nga v6'60l6 nye, a bo ane Jehova a
nga tifeti Moise.

10 Nkulu mejbé a nji fe beta kol6 si Israél a to aval ane Moise, ny6 Jehova a nga

yem mesu mesu me l6an,

11 mfa’a ya mendem mese a bitua bi mam, mbie Jehova a nga I6me nye a ke bo

si ya Egypte, be Pharaon, a be bebo bisaé bé bese, a mfa’a ya si jé ése,

12 a mfa’a ya beta angondé ase, mbie Moise a nga bo mise me Israél ase.



